
Шу йилнинг 9 июль куни мамлакатимизда муҳим 
сиёсий жараён – муддатидан илгари бўлиб ўтадиган 
Ўзбекистон Республикаси Президенти сайловига тай-
ёргарлик кўриш ишлари қизғин паллага кирди.

Президентимиз Шавкат Мирзиёевнинг таклифига биноан мамлакатимизга 
келган Қатар Давлати Амири шайх Тамим бин Ҳамад Ол Сонийнинг илк давлат 
ташрифига нуфузли давраларда ана шундай таъриф берилди

ЧЕККА  ҚИШЛОҚЛАРДА  ҲАМ

ҲАР  БОЛАНИНГ  ЧИЗГАН 
РАСМИДА  ОРОЛ  БОР...
ҲАММАСИДА КЕМАЛАР СУЗИБ, 
ҲАММАСИДА ЧАҒАЛАЙЛАР УЧИБ ЮРИБДИ

САФАР  ОСТОН  АРМОНИ

БУГУНГИ СОНДА:

БОҒЧАЛАР  ОЧИЛДИ

Сиёсий масалалар бўйича таниқ-
ли экспертлар ҳам, халқаро алоқа-
ларни таҳлил ва тарғиб қиладиган 
тиниб-тинчимас журналистлар ҳам 
айни таърифда якдил бўлгани эъти-
борга молик. Бунинг ўзига хос сабаб-
лари бор, албатта. 

Ўзбекистон ва Қатар ўртаси-
да дипломатик муносабатлар ўр-
натилганига 25 йилдан зиёд вақт 
ўтган  бўлса-да, энди биринчи мар-
та амалга оширилган мазкур дав-
лат ташрифи нафақат қитъа, балки 
жаҳон миқёсида муҳим воқеа сифа-
тида баҳоланди. Ўзаро ҳамкорлик 
айниқса кейинги беш-олти йилда 
тубдан ўзгаргани, бунда давлатимиз 
раҳбарининг сиёсий иродаси муҳим 
аҳамият касб этгани алоҳида эъти-
рофга сазовор бўлди.

Дунёнинг энг бой мамлакатла-
ридан бири саналган Қатар Арабис-
тон ярим оролининг шарқий қисми-
да жойлашган. Ялпи ички маҳсулоти 
180 миллиард долларга етган, лекин 
жуғрофий жиҳатдан кичик давлат-
нинг нуфуси ўтган йилги ҳисоб-китоб-
ларга кўра 2,7 миллион кишини таш-
кил этади. Аҳолисининг 40 фоиздан 
ошиғи араблар, 20 фоизи покистон-
ликлар, 18 фоизи ҳиндлар, 10 фоизи 
форслар ва яна бошқа турли миллат-
лардан иборат.

Ўта замонавий, аммо миллий 
меъморчилик анъаналари уйғунлиги-
да барпо этилган кўплаб осмонўпар 
иморатларга эга Қатар қирғоқлари-
ни Араб денгизи ювиб туриши пляж-
лар тармоғини шакллантириш орқа-
ли жаҳон сайёҳларини жалб қилиш 
имкониятини яратган. Бу ерда, шу-
нингдек, саҳро туризми ҳам яхши 
ривожланган. Меҳмонларга хизмат 
кўрсатиш инфратузилмаси юқори 
даражага кўтарилган. Қизиғи шунда-
ки, нархлар Дубайга солиштирганда 
нисбатан арзон. Лекин сервис – аъло!

Ана шундай мамлакатнинг шах-
сан амир бошчилигидаги делегация-
сини тантанали кутиб олиш, режа-
лаштирилган тадбирларни юксак 
савияда уюштириш учун икки томон 
ҳам жиддий тадорик кўрди. Бунда та-
рихий ташриф пайтида имзоланади-
ган салмоқли ҳужжатлар тўпламини 
тайёрлашнинг ўзи бир долзарб жара-
ёнга қиёслангани бежиз эмас.

Қатар Давлати Амирининг Са-
марқандда тантанали кутиб олиниб, 
олий мартабали меҳмонга юксак 
ҳурмат-эҳтиром кўрсатилганида ҳам 
рамзий маъно-мазмун мужассам. Де-
легация аъзолари бир куннинг ўзи-

да ҳам бетакрор тарих, ҳам бугунги 
кунга бевосита гувоҳ бўлишди. Асрий 
обидалар уларни шонли ўтмиш-
га етаклаган бўлса, қисқа муддат-
да мафтункор тарзда бунёд этилган 
“Боқий шаҳар мажмуаси”нинг инно-
вацион меъморий ечими ҳайрат уй-
ғотгани табиий. Улкан денгиз бўйидан 
келган меҳмонлар Самарқанднинг 
сержило сув ҳавзасида кемада кеч-
ки сайрга чиққанида Янги Ўзбекистон 
нималарга қодирлигини ҳис қилган 
бўлса не ажаб! 

Конгресс маркази олдидаги май-
донда фахрий қоровул саф тортгани, 
икки давлат раҳбарлари шоҳсупага 
кўтарилгани, жонли ижрода мадҳия-
лар янграгани, расмий делегация 
аъзоларини қутлаш маросими ТВда 
тўғри-тўғри намойиш этилгани учун 
бу ҳақда батафсил тўхталиб ўтир-
маймиз. Фақат “протокол” талаби са-
налган ана шу маросимлар ҳам жуда 
самимий ўтганини, сиёсий қарашлар 
нақадар яқинлигини қайд этмаслик-
нинг иложи йўқ. Ўзбекистон Респуб-
ликаси Президенти Шавкат  Мирзиёев 
ва Қатар Давлати Амири шайх Та-
мим бин Ҳамад Ол Соний энг яқин 
қардош лар сингари мулоқотд а бўлди. 
Ана шу ишонч имкониятларидан ма-
даний-гуманитар алмашинувни янада 
ривожлантириш, савдо-иқтисодий ва 
инвестициявий ҳамкорликни кенгай-
тиришда астойдил фойдаланишга ке-
лишиб олишди.

Учрашувда Қатар Амири ушбу 
олий даражадаги ташриф икки томон-
лама ҳамкорликда янги босқични бош-
лаб бериши ҳамда уни кенг қамровли 
шериклик даражасига кўтаришга хиз-
мат қилишини маълум қилди.

– Биз Қатарни нафақат Яқин 
Шарқ минтақасида, балки бутун 
араб-мусулмон оламида ўзимизнинг 
истиқболли ҳамкоримиз сифатида 
биламиз. Сиз билан сўнгги йиллар-
даги мулоқотларимиз боис муноса-
батларимизда катта силжиш кузатил-
моқда, – деди Шавкат Мирзиёев.

Жорий йилда Тошкент шаҳри-
да Қатар элчихонаси очилгани икки 
томонлама ҳамкорликни фаол илга-
ри суришда муҳим ўрин тутгани таъ-
кидланди. Қатар томони Доҳада Ўз-
бекистон элчихонаси очилиши ушбу 
жараёнга кучли суръат бағишлашига 
ишонч билдирди.

Мавзу сиёсатдан иқтисодиётга 
кўчгач, аниқ таклиф-ташаббуслар, 
истиқболли лойиҳалар муҳокама қи-
лингани билан эсда қолди. Қатарнинг 
етакчи компаниялари энергетика, 

газ-кимё саноати, қишлоқ хўжалиги, 
инфратузилма, логистика, туризм ва 
бошқа тармоқларда умумий қийма-
ти 12 миллиард доллардан зиёд йи-
рик инвестиция лойиҳаларини амалга 
оширишда иштирок этиши юзасидан 
келишувга эришилди. Шу йил сен-
тябрь ойида Ўзбекистон – Қатар ин-
вестиция форумини ўтказиш ҳамда 
қўшма лойиҳаларни молиялаштириш 
механизмларини яратиш масаласи 
кўриб чиқилди.

Давлат раҳбарлари Марказий 
Осиёни Кўрфаз мамлакатлари билан 
боғлайдиган энг қисқа, ишончли ва 
хавфсиз йўлакларни шакллантириш 
муҳимлигини қайд этдилар. Мадани-
ят, таълим ва туризм соҳаларидаги 
алмашинувларни фаоллаштиришга 
қаратилган саъй-ҳаракатларни ҳар 
томонлама қўллаб-қувватлашга, шу 
жумладан, биргаликда маданият кун-
лари, концерт дастурлари, кўргазма-
лар, ҳунармандчилик ва пазандалик 
намойишларини ўтказишга келишиб 
олинди. Икки мамлакат пойтахтлари 
ўртасида йўлга қўйилиши режалашти-
рилаётган мунтазам авиақатновлар 
ишбилармонлик алоқалари ва ўзаро 
сайёҳлар оқимининг ортишига хизмат 
қилишига урғу берилди.

Учрашув сўнгида шайх Тамим 
бин Ҳамад Ол Соний давлатимиз раҳ-
барини Қатарга ташриф билан келиш-
га таклиф қилди.

Олий даражадаги музокаралар 
якунлангач, Ўзбекистон Республика-
си Президенти Шавкат Мирзиёев ва 
Қатар Давлати Амири шайх Тамим 
бин Ҳамад Ол Соний ҳузурида сав-
до-иқтисодий, инвестициявий, мада-
ний-гуманитар ва бошқа соҳалардаги 
ҳамкорликни ривожлантириш ва мус-
таҳкамлашга қаратилган 15 та икки 
томонлама ҳужжатни имзолаш маро-
сими бўлиб ўтди.

Самимий мулоқот ва самара-
ли муҳокамаларга бой бўлган та-
рихий ташриф якунида Ўзбекистон 
Республикаси Президенти Шавкат 
 Мирзиёев ва Қатар Амири шайх Тамим 
бин Ҳамад Ол Соний Самарқанддаги 
Конгресс маркази боғида биргаликда 
дарахт экдилар. Бу эса Ўзбекистон 
билан Қатар ўртасидаги кўп қиррали 
муносабатларда янги босқич бошлан-
гани ва етакчиларнинг халқларимиз 
дўстлигини мустаҳкамлаш йўлидаги 
қатъий интилиши рамзидир.

Озод РАЖАБОВ,
“XXI asr” шарҳловчиси

САЙЛОВОЛДИ ТАШВИҚОТИ БОШЛАНДИ

Маълумки, Марказий сай-
лов комиссиясининг жорий йил 
5 июндаги қарори билан Халқ де-
мократик партиясидан Улуғбек 
Илёсович Иноятов, Тадбиркор-
лар ва ишбилармонлар ҳаракати 
–  Ўзбекистон либерал-демократик 
партиясидан Шавкат  Миромонович 
Мирзиёев, Ўзбекистон “Адолат” 
социал-демократик партиясидан 
Робахон Анваровна Маҳмудова 
ҳамда Ўзбекистон Экологик пар-
тиясидан Абдушукур Худойқулович 
Ҳамзаев Ўзбекистон Республика-
си Президентлигига номзод этиб 
рўйхатга олинди. Шунингдек, Ўзбе-
кистон Рес публикаси Президент-
лигига номзодларнинг сайловолди 
ташвиқоти 2023 йил 7 июндан бош-
ланиши маълум қилинди.  

Сайловолди ташвиқоти қандай 
қоидалар асосида ташкил этилади?

Демак, бугун, 7 июндан муд-
датидан илгари бўлиб ўтадиган 
 Президент сайлови кампанияси-
нинг энг муҳим босқичи — сайлов-
олди ташвиқоти бошланади. Хўш, 
ушбу жараёнлар қандай тартиб-қо-
идалар асосида ташкил этилиши 
лозим?

Бу борада Сайлов кодекси-
нинг  44-моддасида сайловолди 
ташвиқотини олиб боришга оид 
тартиблар ўз ифодасини топган. 
Унда белгиланганидек, сайловолди 
ташвиқоти — сайлов кампанияси 
даврида амалга ошириладиган ва 
сайловчиларни номзодни ёки сиё-
сий партияни ёқлаб овоз бериш-
га ундашга қаратилган фаолият 
ҳисоб ланади.  

Сайловолди ташвиқоти ном-
зодларни рўйхатга олиш учун бел-
гиланган охирги куннинг эртасидан 
эътиборан бошланиши ҳамда сай-
лов куни ва овоз беришга бир кун 
қолганида ташвиқотга йўл қўйил-
маслиги ҳам ўз ифодасини топган.  

Сайловолди ташвиқотида ни-
малар мумкин эмас?

Сайловолди ташвиқоти дав-
рида мумкин бўлмаган, тақиқлан-
ган ҳолатлар ҳам мазкур моддада 
кўрсатиб ўтилган. Яъни, ташвиқот-
ни сайловчиларга бепул ёки имти-
ёзли шартларда товарлар бериш, 
хизматлар кўрсатиш (ахборот хиз-
матларидан ташқари), шунингдек, 
пул маблағлари тўлаш билан қўшиб 
олиб бориш тақиқланади. Нотўғри 
ахборотни, шунингдек, номзодлар-

нинг шаъни ва қадр-қимматига пу-
тур етказадиган маълумотларни 
тарқатиш ҳам тақиқланади.

Бундан ташқари, давлат ҳо-
кимияти ва бошқаруви органлари, 
маҳаллий давлат ҳокимияти ор-

ганлари раҳбарлари, Ўзбекистон 
Республикаси Қуролли Кучлари 
ҳарбий хизматчилари, Ўзбекистон 
Республикаси Давлат хавфсизлик 
хизмати, бошқа ҳарбийлаштирил-
ган бўлинмалар, ҳуқуқни муҳофа-
за қилувчи органлар ходимлари, 
судьялар, сайлов комиссиялари 
аъзолари, диний ташкилотлар про-
фессионал хизматчиларининг сай-
ловолди ташвиқотини олиб бори-
ши қатъиян мумкин эмас. Давлат 
ҳокимияти ва бошқаруви органла-
рининг, маҳаллий ижро этувчи ҳо-
кимият органларининг мансабдор 
шахсларига ўз мансаб ва хизмат 
мавқеидан сайловолди ташвиқоти 
вақтида ҳар қандай сиёсий партия-
нинг ёки номзоднинг фойдаси-
га ёхуд унга қарши фойдаланиши 
тақиқланади.

Ташвиқот олиб боришнинг қан-
дай турлари ва шакллари мавжуд?

Сайлов кодексининг  45-мод-
дасида сайловолди ташвиқотини 
олиб боришда қандай усуллар ва 
шакллардан фойдаланиш мумкин-
лиги кўрсатиб ўтилган. Хусусан, 
Ўзбекистон Республикаси Прези-
дентлигига номзоднинг дастури 
ва (ёки) сайловолди платформаси 
тўғрисидаги ахборотни номзод-
ни ёқлаб овоз беришга даъват эт-
ган ҳолда тарқатиш орқали тарғи-
бот-ташвиқот қилиш мумкин. 

Номзод тўғрисидаги ахборотни уни 
ёқлаб овоз беришга даъват этган 
ҳолда тарқатиш орқали ҳам тарғи-
бот олиб борилади.

Бундан ташқари, омма олдида 
очиқ мунозаралар, баҳслар, матбу-
от конференциялари, фуқаролар-
нинг йиғилишлари, интервьюлар, 
оммавий ахборот воситаларида 
чиқишлар, роликларни жойлашти-
риш шаклида ҳам ташвиқот олиб 
борилиши мумкин.

Ташвиқотнинг энг самарали 
усулларидан бири бу — оммавий 
ахборот воситалари, телекомму-
никация тармоқлари, шунингдек, 
Интернет жаҳон ахборот тармоғи 
орқали амалга ошириш ҳисобла-
нади. Бу борада Марказий сайлов 
комиссиясининг қарори билан Ўз-
бекистон Миллий телерадиоком-
паниясининг республика ва ҳуду-
дий телерадиоканалларида бепул 
ажратиладиган эфир ҳажми ва 
вақти, “Янги Ўзбекистон”, “Правда 
Востока”, “Халқ сўзи”, “Народное 
слово” каби Республика газетала-
рида ҳамда 24 номдаги маҳаллий 
газеталарда бепул ажратиладиган 
нашр майдони тасдиқланган эди. 
Сиёсий партиялар ушбу оммавий 
ахборот воситаларида номзодлар 
учун тенглик асосида ажратилади-
ган эфир ҳажми ва нашр майдони-
дан унумли фойдаланган ҳолда ўз 
номзодларининг ташвиқотини олиб 
боришлари мумкин.

Бундан ташқари, яна босма, 
кўргазмали, аудиовизуал ва бошқа 
ташвиқот материаллари — плакат-
лар, варақалар ва бошқа матери-
алларни чиқариш ҳамда тарқатиш 
орқали, шунингдек, сайловчилар 
билан учрашувлар ўтказиш орқали 
амалга оширилади.

Муҳтарама КОМИЛОВА, 
ЎзА

“ЯШИЛ ИªТИСОДИЁТ”:
ИСЛО²ОТЛАРНИНГ УСТУВОР ЙЎНАЛИШИ

Эркин ХОЛМАТОВ, 
O‘zLiDeP  Жиззах вилоят 

кенгаши раиси,
Халқ депутатлари вилоят 

к енгаши депутати

Қадимдан ота-боболаримиз 
табиат билан уйғунликда яшаш-
га интилишган. Сўнгги йилларда 
юртимизда амалга оширилаёт-
ган изчил ислоҳотларда ҳам 
атроф-муҳитни муҳофазалаш, 
табиий захиралардан унумли ва 
тежамкор фойдаланиш, “яшил 
иқтисодиёт”ни ривожлантириш 
масалаларига устувор вазифа-
лардан бири сифатида алоҳида 
эътибор қаратилмоқда.

Тадбиркорлар ва ишбилармонлар 
ҳаракати – Ўзбекистон Либерал-демо-
кратик партияси XI съездида Ўзбекистон 
Республикаси Президентлигига кўрса-
тилган номзоднинг сайловолди дастури-
да ҳам яқин келажакда фаолиятимизда 
ҳал қилувчи ўрин тутувчи бешта страте-
гик мақсаднинг учинчиси айнан ана шу 
долзарб масалага қаратилгани билан 
аҳамиятлидир.

Қайд этилганидек, “яшил иқтисо-
диёт”га ўтиш, саноатда “яшил сертифи-
кат”лар бозорини яратиш, “Яшил макон” 
умуммиллий лойиҳасини янада кенгайти-
риш, автобусларни тўлиқ экологик тоза 
электр ёки газ ёнилғисига ўтказиш каби 
муҳим жараёнлар билан биргаликда Ўз-
бекистонда 2030 йилга қадар экин май-
донларида сув тежайдиган технологиялар 
ўрнатилади. Далаларга сув етказадиган 
объектлар фермер ва кластерлар бошқа-
рувига берилади. Сув етказиш тизимига 
Туркия, Испания, Хитой каби давлатлар 
тажрибаси кенг жорий қилинади. Тежам-
кор технологияни жорий қилган фермер 

ва деҳқонлар янада рағбатлантирилади.
Диққатга сазовор яна бир хайрли та-

шаббус шуки, барча давлат идоралари, 
корхоналар, олий ўқув юртлари ўзлари-
нинг “яшил боғлари”ни ташкил қилади. 
Энди янги уй-жой қуришда пудратчи-
ларга “яшил ҳудуд” ва автотураргоҳ бар-
по этиш мажбурий талаб қилиб қўйила-
ди. Қишлоқ ва шаҳарлар қаттиқ маиший 
чиқиндиларни тўплаш хизматлари билан 
100 фоиз қамраб олиниб, уларни қайта 
ишлаш кўрсаткичи 65 фоизга етказилади.

Ҳудудларга тайинланадиган янги 
ҳокимлар, ўша ҳудудда экологик аудит 
ўтказиши, натижалари билан кенг жамо-
атчиликни бахобар қилиб бориши эса му-
тасаддиларнинг табиат ва атроф-муҳитга 
бўлган ёндашувини кескин ўзгартиришга 
туртки беради. Чунки ҳудуд аҳолиси сув 
ва ҳаво тозалиги, кўкаламзорлаштириш 
даражаси бўйича аниқ масалалаларни 
бевосита ҳоким олдига қўйишига имкон 
яратилади.

Сайловолди дастуридан ўрин олган 
бу вазифалар янгиланган Конституция-
мизда ҳам мустаҳкамлаб қўйилди. 

Эндиликда давлат атроф-муҳитни 
яхшилаш, тиклаш ва муҳофаза қилиш, 
экологик мувозанатни сақлаш бўйича 
чораларни амалга оширади, фуқаро-
ларнинг экологик ҳуқуқларини таъмин-
лаш ва атроф-муҳитга зарарли таъсир 
кўрсатилишига йўл қўймаслик мақсади-
да шаҳарсозлик фаолияти соҳасида жа-
моатчилик назоратини амалга ошириш 
учун шарт-шароитлар яратади. Шу билан 
бирга, ҳукуматнинг атроф-муҳитни муҳо-
фаза қилиш, биологик хилма-хилликни 
сақлаш ва иқлим ўзгаришига қарши кура-

шиш соҳасидаги масъулияти белгиланди.
Шаҳарларнинг бош режалари жамо-

атчилик муҳокамасидан мажбурий тарзда 
ўтказилиши шартлиги ҳақидаги консти-
туциявий қоида ҳозирги шароитда тобо-
ра долзарб аҳамият касб этиб бораётган 
шаҳарсозликка оид масалаларни халқи-
миз билан бамаслаҳат ечишга йўл очади.

Бугунги кунда амалга оширилаётган 
ислоҳотлар, улкан бунёдкорлик жара-
ёнини, табиат ва атроф-муҳитни асраш 
борасидаги саъй-ҳаракатлар билан уй-
ғунлаштириш имконини яратади ҳамда 
фарзандларимиз келажагига, Ватани-
миз тақдирига бефарқ бўлмаган барча 
юртдош ларимизга алоҳида масъулият 
юклайди.

Янги талаблар мутасаддиларнинг табиат ва атроф-муҳитга бўлган ёндашуви кескин ўзгаришига туртки бўлади

БУНЁДКОРЛИК

ЧЕККА ҚИШЛОҚЛАРДА ҲАМ БОҒЧАЛАР  ОЧИЛДИ 
Тасаввур қиляпсизми, 

отамзамонларни қўйинг, 
яқин 15-20 йил бурун мамла-
катдаги чекка қишлоқларда 
ҳам болалар боғчалари 
қурилади деса биров ишо-
нармиди? Қўл силтаб қўярди. 
Чунки ҳатто шаҳар ё туман 
марказларидаги мавжуд 
боғчалардаги шароитлар 
ҳаминқадар эди.

Кейинги олти-етти йил ичида юр-
тимизда мактабгача таълим тизими 
қамрови мамлакат миқёсида 27 фо-
издан 72 фоизга, боғчаларнинг сони 
5211 тадан 29 мингга етибди. Айни 
пайтда Ўзбекистонда 2 миллиондан 
ортиқ бола боғчаларда тарбия ол-
моқда! 

Бу рақамларни Тадбиркорлар ва 
ишбилармонлар ҳаракати – Ўзбекис-
тон Либерал-демократик партияси-
нинг XI съездидаги нутқида Ўзбекис-

тон Республикаси Президентлигига 
номзод Шавкат Мирзиёев айтиб ўтди. 
Мана сизга халқчил ислоҳотлар нати-
жаси! 2030 йилга қадар эса аҳоли-
мизнинг мактабгача таълимга бўлган 
талаб ва эҳтиёжи тўлиқ қондирилиб, 
қамров доираси 100 фоизга еткази-
лиши режалаштирилаётгани ҳазила-
кам иш эмас. 

Шу маънода Халқаро болаларни 
ҳимоя қилиш куни муносабати билан 
Китоб туманидаги Оёқчи, Саройлик 
қишлоқлари ҳамда Яккатут шаҳар-
часида учта янги давлат  мактабга-
ча таълим ташкилоти фойдаланишга 
топширилди. Ҳар бири 150 ўриндан 
иборат бўлган мазкур ташкилотларда 
450 нафар бола тарбияланиши учун 
барча шароитлар яратилди.

Бу билан туманидаги давлат мак-
табгача таълим ташкилотлари сони 
32 тага етди. Бундан ташқари, туман-
да 7 та давлат-хусусий шерикчилик, 3 
та нодавлат, 158 та оилавий таълим 
ташкилотлари фаолият кўрсатмоқда. 
Айни пайтда тарбияланувчилар сони 
11350 нафар бўлиб, болаларни боғча-
га қамраб олиш даражаси 50 фоизни 
ташкил этмоқда. 

Лекин ҳали бу кўрсаткич мактаб-
гача таълим ташкилотлари масъул-

ларини қониқтиргани йўқ. Олдинда 
янада каттароқ ишлар турибди. Ик-
кита боғча мукаммал таъмирланяпти. 
Янгидан давлат-хусусий шерикчи-
лик ҳамда оилавий мактабгача таъ-
лим ташкилотлари очилади. Масалан, 
кўп йиллар мактабгача таълим соҳа-
сида ишлаган Мунаввар Турсунова 
давлат-хусусий шерикчилик тамойи-
ли асосида ташкил этган 125 ўринли 
боғчаси ёнида тадбиркор фарзандла-
ри ҳомийлигида қўшимча 150 ўринли 
боғча бунёд этганидан кўпчилик мин-
натдор. Бундан аввал ҳам бу фидойи 
аёл худди шундай тамойил асосида 
иккита боғча ташкил этган эди. Ҳозир 
Мунаввар Турсунова ташаббуси би-
лан очилган МТТнинг ўзи қарийб  400 
болани қамраб олаётгани рекорд на-
тижа эмасми? Булар яна ўнлаб янги 
иш ўринлари дегани ҳам-да!

Эътиборли томони шундаки, маз-
кур мактабгача таълим ташкилотлари  
бу қишлоқлардаги қалдирғоч боғча-
лар ҳисобланади. 

– Ишонгиси келмайди одамнинг, 
жуда қисқа муддат ичида энг чекка 
қишлоқ саналган бизнинг Саройликда 
икки қаватли янги боғча биноси қад 
кўтарди. Тасаввур қилинг, қарийб уч 
минг йиллик тарихга эга Саройлик қи-

шлоғимиз кейинги йилларда бутунлай 
ўзгариб кетди. Йўлларимиз равон. Ма-
даний-маиший бинолар қуриш режа-
лаштириляпти, – дейди  халқ таълими 
аълочиси, фахрий ўқитувчи Қўчқор 
Номозов. – Ишонинг, мен агар бугун 
республикамизнинг турли бурчакла-
рида яшаётган, институтда бирга ўқи-
ган курсдошларимни меҳмонга чорла-
сам, улар аввал келишган-да, адашиб 
кетишлари аниқ. Буларнинг барчаси 
улуғ истиқлол шарофатидан.

Бундай дил изҳорларини ана шу 
учта ҳудудда яшаётган каттаю ки-
чик билдирди. Ва болажонлар учун 
ажо йиб кошоналарни барпо этишда 
ташаб бускор бўлган фидойи инсон-
ларни дуо қилишди.

Лола ЎРОҚОВА,
Ўзбекистон Ёзувчилар 

уюшмаси аъзоси 
Суратларни 

Қаҳрамон ОҚИЛОВ олган.  

Мамлакатимизда жорий йил 
9 июлда бўлиб ўтадиган Прези-
дентлик сайловига тайёргар-
лик жараёни қизғин босқичга 
кирди. Кечадан бошлаб ушбу 
муҳим сиёсий тадбирнинг 
асосий босқичларидан бири – 
Президентликка номзодлар-
нинг сайловолди ташвиқоти 
бошланди.

Тошкент ахборот технологияла-
ри университети Фарғона филиалида 
O‘zLiDeP Сиёсий Кенгаши Ижроия қў-
митаси раиси Актам Хаитов бошчилиги-
да партиядан Ўзбекистон Республикаси 
Президентлигига номзоди кўрсатилган 
Шавкат Мирзиёевнинг сайловолди дас-
тури ташвиқотига бағишланган тарғибот 
тадбири ўтказилди.

Унда маҳаллий кенгаш депутатлари, 
бошланғич партия ташкилотлари аъзо-
лари ҳамда фаол ёшлар иштирок этди. 

Тадбирни сиёсий кучнинг вилоят кенгаши 
раиси Раҳматулло Камолов олиб борди. 

Партия лидери Актам Хаитов ўз 
сўзида Президентликка номзоднинг 
сайловолди дастурида белгилаб бе-
рилган бешта стратегик мақсаднинг 
мазмун-моҳиятини халқимизга оддий, 
самимий руҳда тушунтириш лозимлиги 
хусусида гапирди.

Таъкидлаганидек, Ўзбекистон ўтган 
даврда катта ва мураккаб йўлни босиб 
ўтди. Кейинги йилларда бутун жамият, 
одамлар ҳаёти тубдан ўзгарди, қўлга ки-
ритилган улкан ютуқлар Ўзбекистоннинг 
ҳар бир фуқаросига чексиз фахр ва иф-
тихор бағишлайди. Энг муҳими, халқи-
миз барча соҳаларда эришилган улкан 
муваффақиятларни ўз ҳаёти, меҳнат фа-
олияти мисолида теран англаб етмоқда.

Бошланган ислоҳотларга ортга қайт-
майдиган, муқаррар тус бериш ва уларни 
ҳуқуқий кафолатлаш мақсадида 2023 йил 
30 апрелда янги таҳрирдаги Конституция 
қабул қилинди. Асосий қонунимиз – халқи-

миз барпо этаётган Янги Ўзбекистоннинг 
буюк пойдевори бўлиб хизмат қилади ва 
келажакдаги ислоҳотларнинг стратегик 
йўналишларини белгилаб беради.

Бугунги кунда Ўзбекистон аҳолиси 
йилига 2 фоизга ўсмоқда. 2030 йилга бо-
риб эса бу рақам 40 миллионга етиши тах-
мин қилинмоқда. Демак,  катта  салоҳият 
ва куч-қудратга эга давлатда тинч лик ва 
барқарорликни сақлаш, халққа муно-
сиб шароит яратиш учун иқтисодиёт ҳам, 
бош қарув ҳам, таълим ва тиббиёт ҳам ян-
гича бўлиши, барча соҳаларда ўсиш, ри-
вожланиш бўлиши керак.

Шу маънода, Янги Ўзбекистон, бу – 
аввало инсон қадри улуғланган, милла-
ти, тили ва динидан қатъи назар, ҳар бир 
фуқаро ўз салоҳиятини рўёбга чиқариши 
учун барча имкониятлар яратилган мам-
лакатдир.

Эркин ва фаровон, қудратли дав-
латни қуришда бешта стратегик йўна-
лиш яқин келажакдаги фаолиятимизда 
ҳал қилувчи ўрин тутади ва кўпмиллатли 
халқимизнинг орзу-ниятларини рўёбга 
чиқаришга хизмат қилади.

Сўзга чиққанлар барча маслакдош-
ларимизни партиямиздан мамлакат 
 Президентлигига номзоди кўрсатилган 
Шавкат Миромонович  Мирзиёев учун 
овоз беришга чақиришди.

O‘zLiDeP Фарғона вилоят кенгаши 
матбуот хизмати

ОРЗУ-НИЯТЛАРИМИЗНИ РЎЁБГА 
ЧИҚАРУВЧИ ДАСТУР

ИШОНЧЛИ ВАКИЛЛАР 
САЙЛОВОЛДИ ТАШВИҚОТИНИ БОШЛАДИ
ТОШКЕНТ 
вилояти

Бекобод шаҳрида O‘zLiDeP-
дан Ўзбекистон Республикаси 
Президентлигига кўрсатилган 
номзоднинг ишончли вакили 
Сайёра Файзиеванинг ҳудуд фа-
оллари, турли соҳа ходимлари, 
депутатлар, давлат ва жамоат ва-
киллари, фахрийлар, нуронийлар, 
ёшлар ҳамда “Ўзбекистон метал-
лургия комбинати” АЖ ишчи-хо-
димларидан иборат сайловчилар 
билан ташвиқот учрашуви ташкил 
этилди.

Партия номзодининг ишонч-
ли вакили С.Файзиева сайловчи-
ларга Шавкат Мирзиёевнинг ҳа-
ёти, меҳнат фаолияти, инсоний 
фазилатлари борасида атрофли-
ча тўхталиб, бешта устувор мақ-
садни қамраб олган сайловолди 
дастурини изоҳлаб берди. Унда 
келтирилган халқчил ташаббус 
ва концептуал ғоя ва мақсадлар, 
устувор вазифаларга атрофлича 
тўхталиб ўтди. Хусусан, 2022 йил 
бошида аҳолиси сони 3 миллион 
нафарга етган Тошкент вилояти-
нинг оғриқли нуқталаридан бири 
уй-жой билан таъминлаш масала-
сига алоҳида эътибор қаратилга-
нини таъкидлади. 

Тошкент вилоятидан бош-
ланган “Менинг биринчи  уйим” 
янги ипотека дастури ўзини 
оқлаб, бутун республика бўй-
лаб кенг қулоч ёзди. Бу дастур 
аҳолининг муносиб турмуш ке-
чиришига хизмат қилувчи хайр-
ли ислоҳот бўлгани билан ҳақли 
равишда тарихимизда қолиши 
шубҳасиз. Зангиота туманида 
барпо этилаётган “Янги Ўзбекис-
тон” массиви ҳам халқимизнинг 
бунёдкорлик салоҳияти наму-
наси бўлиши муқаррар. Номзод 
сайловолди дастурининг бирин-
чи мақсади ҳам ҳар бир инсонга 
ўз салоҳиятини рўёбга чиқариш 
учун зарур шароит яратишдир. 
Бунда, айниқса, таълим сифа-
тини оширишдан тортиб, аҳоли 
саломатлигини мустаҳкамлаш, 
соғлиқни сақлаш тизимини тўлиқ 
рақамлаштириш, ижтимоий ҳи-
мояни кучайтириш, аёлларнинг 
иш шароитларини яхшилашгача 
бўлган жараёнларнинг барчаси 
тўлиқ қамраб олингани зами-
рида жуда катта инсонпарвар-
лик ғояси ётибди. Шунингдек, 
сайловолди дастурнинг иккин-
чи мақсади мамлакатимизнинг 
барқарор ўсишини таъминлашга 
қаратилган бўлиб, 2030 йилгача 
иқтисодиётимиз ўсиш суръат-
лари 2 баробар оширилиб, 160 
миллиард долларга етказили-
ши, аҳоли жон бошига ялпи ички 
маҳсулот ҳажми 2 минг 200 дол-

лардан 4 минг долларга ошири-
лишига эришиш кўзда тутилгани 
қайд этилди. 

Партия номзодининг уш-
бу сайловолди дастури ўз маз-
мун-моҳияти билан 2022–2026 
йилларга мўлжалланган Тарақ-
қиёт стратегиясининг мантиқий 
ва узвий давоми эканига урғу бе-
рилди. Сайловолди дастурининг 
туб замирида “Инсон қадри учун” 
тамойили ҳамда “Аввал инсон, 
 кейин жамият ва давлат” деган 
халқчил ғоя ётгани айтиб ўтилди.  

Учрашувда сўзга чиққан 
“Ўзметкомбинат” АЖ “Метал-
лург” шифохонаси бош шифо-
кори Зарема Стригина, Бекобод 
шаҳар “Жомий” маҳалла фуқа-
ролар йиғини ҳоким ёрдамчиси 
Ўғилжон Мирзамуратова, Бек-
обод шаҳридаги “Маърифат” 
маҳалла фуқаролар йиғини ра-
иси Муҳаммади Сангинов, Бе-
кобод шаҳар “Тоmiris school” 
хусусий мактаби директор ўрин-
босари Дилбар Содиқова сўнгги 
олти йилда юртимизда олиб бо-
рилган оқилона сиёсат, бунёд-
корликлар, янгиланишлар ҳақи-
да ўз муносабатини билдирди.  

Тадбир якунида ишончли ва-
кил Сайёра Файзиева йиғилган-
ларни мамлакат салоҳиятини ҳар 
томонлама юксалтириш тарафдори 
бўлган янги  Ўзбекистоннинг жонку-
яр бунёдкори Шавкат  Мирзиёевга 
овоз беришга чорлади. 

СУРХОНДАРЁ
Тадбиркорлар ва ишбилар-

монлар ҳаракати – Ўзбекистон 
Либерал-демократик партияси-
нинг вилоят кенгаши биносида 
O‘zLiDePдан Ўзбекистон Респуб-
ликаси Президентлигига кўрса-
тилган номзоднинг ишончли 
вакили Абдуҳаким Эшмуродов
жойларда сайловолди ташвиқо-
тини бошлаши муносабати билан 
брифинг ўтказди.

Марказий оммавий ахборот 
воситаларининг ҳудуддаги вакил-
лари ва маҳаллий журналистлар 
иштирок этган тадбирда Ўзбекис-
тон Республикаси Марказий сай-
лов комиссияси мажлисининг шу 
йил 5 июндаги қарори билан муд-
датидан илгари Ўзбекистон Рес-
публикаси Президенти сайлови 
бўйича Президентликка номзод-
ларнинг сайловолди ташвиқо-
ти 2023 йил 7 июндан бошлани-
ши  эълон қилингани, шунингдек, 
6 июнда Президентликка ном-
зодларнинг ишончли вакиллари 
рўйхатга олиниб, Марказий сай-
лов комиссиясининг белгиланган 
намунадаги гувоҳномаси берилга-
ни таъкидланди.  

Брифингда O‘zLiDeP-

дан Ўзбе кис тон Республика-
си  Президентлигига кўрсатил-
ган номзоднинг ишончли вакили 
А.Эшмуродов сайлов кампания-
си давридаги вазифалари, мақ-
сад ва амалга оширадиган ишла-
ри, Ўзбекистон Республикаси 
 Президентлигига номзод Шавкат 
 Мирзиёевнинг сайловолди дас-
тури мазмун-моҳияти тўғрисида 
атрофлича маълумот берди.  

Қайд этилдики, шу йил 9 июл-
да мамлакатимиз ҳаётида жуда 
муҳим ижтимоий-сиёсий воқеа 
– муддатидан илгари Президент 
сайлови бўлиб ўтади. Унда мус-
тақил юртимиз тарихида янги 
давр га асос солган, янги Ўзбекис-
тон меъмори – Шавкат Мирзиёев 
Ўзбекистон Либерал-демокра-
тик партиясидан Президентлик-
ка номзод сифатида иштирок эт-
моқда.

Брифингда сўнгги олти йил-
да мамлакатимиз, хусусан, Сур-
хондарё вилоятида юз берган 
туб ўзгариш ва янгиланишларга 
ҳам алоҳида эътибор қаратилди. 
Инсон қадри учун тамойили асо-
сидаги ислоҳотлар натижасида 
аҳолининг бандлиги ошаётгани, 
соғлиқни сақлаш, таълим соҳа-
лари ислоҳ қилиниб, аёлларга 
муносабат, ёшларга эътибор туб-
дан ўзгаргани аниқ мисоллар би-
лан тушунтирилди. Пухта ўйлан-
ган ижтимоий сиёсат натижасида 
ёшлар ва хотин-қизларни иш би-
лан таъминлаш, уларнинг даро-
мадини ошириш борасида “учта 
дафтар”, ижтимоий реестр тизи-
ми йўлга қўйилиб, сезиларли на-
тижаларга эришилаётгани қайд 
этилди.  

– Ўтган йиллар партиямиз-
нинг электорати бўлган тадбир-
корлар, фермерлар учун ҳам мис-
ли кўрилмаган ўзгаришлар даври 
бўлди, – деди ишончли вакил. – 
Тадбиркор йўлига тўсиқ бўлиш 
давлат сиёсатига хиёнат деб қабул 
қилинди. Асоссиз текширувларга 
чек қўйилди. Экспортёрлар рағ-
батлантирилиб, ишбилармонлик 
ташаббуслари тўлиқ қўллаб-қув-
ватланди. Бу ишлар охирги олти 
йилда тадбиркорлар сафини олти 
баробарга кўпайтириб, улар со-
нини икки миллиондан оширди. 
Кейинги 6-7 йилда Сурхон воҳа-
сида саноат, қишлоқ хўжалиги ва 
хизмат кўрсатиш соҳаларида 15 
мингдан зиёд корхона ишга туши-
рилди. Янги қурилган “Зарчоб-1” 
ва “Зарчоб-2” микро гидроэлектр 
станцияларида йилига 201 мил-
лион киловатт соат электр ишлаб 
чиқарилмоқда. Шунингдек, 257 
мактаб қурилди ва реконструк-
ция қилинди. Боғчалар қамрови 
18 фоиздан 62 фоизга етди. 302 
минг аҳоли илк бор марказлашган 
ичимлик суви билан таъминланди. 
Минг километр халқаро ва 3 минг 
километр ички йўл таъмирланди. 
Бу вилоятда амалга оширилган 
ишлар ва эришилган натижалар-
нинг бир қисми, холос. Бундай 
улуғвор ишларга яна кўплаб ми-
сол келтириш мумкин.  

Брифингда А.Эшмуродов 
O‘zLiDePдан Ўзбекистон Респуб-
ликаси Президентлигига кўрса-
тилган номзод Шавкат Мирзиёев-
нинг ишончли вакили сифатидаги 
фаолиятини бошлаганини маълум 
қилди.

ЎзА материаллари асосида 
тайёрланди .

ОДАМЛАРНИ РОЗИ ªИЛИШ
МАªСАДЛАРИМИЗНИНГ ЭНГ АВВАЛИ БЎЛИБ ªОЛАДИ

ХАЛªЧИЛ ²ОКИМИЯТГИНА ХАЛªªА ХИЗМАТ ªИЛАДИ

Равшан ФОЗИЛОВ,
O‘zLiDeP Тошкент шаҳар  

кенгаши раиси, 
шаҳар кенгаши депутати

Ботир ЗАРИПОВ,
Бухоро вилояти ҳокими

O‘zLiDePнинг XI съездида 
партиямиздан Президентликка 
номзоди кўрсатилган Шавкат 
Мирзиёев ўз сайловолди дастури 
бўйича маъруза қилар экан, 
асосий мақсад – одамларни 
ҳаётидан рози қилиш ва бунинг 
учун барқарор иқтисодий ўсиши-
ни таъминлаш вазифаларига 
алоҳида тўхталиб ўтди. Хусусан, 
нутқда акс эттирилган бизнесни 
қўллаб-қувватлаш, тадбиркор-
ларга эркин фаолият юритиш 
учун энг қулай шароитлар яратиш 
бундан буён ҳам давом эттирили-
ши ҳақидаги асосли ва ҳаётий 
фикрлар барча тадбиркорларни 
тўлқинлантириб юборди.

Энг аввало, солиқ тизимини содда-
лаштириш ва бизнес эгаларига тенг им-
кониятлар яратилишига алоҳида эътибор 
қаратилади. Бизнес учун қўшилган қий-
мат, фойда, айланма ва мол-мулк солиқ 
ставкалари оширилмаслиги қатъий кафо-
латланади. 

Ижтимоий ҳимоя солиқ сиёсати 
орқали ҳам кучайтирилмоқда. Маълумки, 
бу борада ёшларни ишга олган тадбир-
корларга ижтимоий солиқни қайтариб 
бериш жорий қилинган эди. Энди ижти-
моий реестрга киритилган аҳолини ишга 
олган корхоналарга ходимининг даромад 
солиғи ҳам қайтариб берилади. Соҳани 
тўлиқ рақамлаштириш орқали вақтида 
солиқ тўлаётган корхоналарда қўшилган 
қиймат солиғини қайтариш муддати бир 

кун этиб белгиланмоқда. Бундай корхо-
наларда солиқ текширувлари ўтказил-
майди ва давлат харидларида устунлик 
берилади.  

Бир сўз билан айтганда, Ўзбекис-
тон Либерал-демократик партияси-
дан Президентликка номзод Шавкат 
Мирзиёевнинг ўзига хос дастурила-
мал вазифасини ўтовчи нутқида яқин 
йиллар ичида тадбиркорлик ривожи, 
тараққиётига кенг йўл очиб берилиши, 
ўз навбатида, халқ фаровонлиги, Ватан 
равнақини таъминлашга улкан ҳисса қў-
шади деб ҳисоблайман. Ва бу дастурий 
мақсадларни ҳаётга кенг татбиқ этиш-
дек масъулиятли вазифаларни бажариш 
ҳар биримизнинг шарафли бурчимиз бў-
либ қолаверади.

Бўлажак Ўзбекистон 
Республикаси Президен-
ти сайловида партия-
миздан кўрсатилган 
номзод – Шавкат Миро-
моновичнинг сайловол-
ди дастурининг асосий 
йўналиш ларини қамраб 
олган маърузаларини 
катта қизиқиш ва мамну-
ният билан тингладим. 
Шу нарсага амин бўл-
димки, дастур жуда ҳам 
кенг қамровли, унда 
юртимиз ҳаёти, ижтимо-
ий-иқтисодий тараққиё-
ти йўлидаги йўналишлар 
атрофлича таҳлил этиб 
берилган. 

Барчага маълумки, Шавкат 
Мирзиёев Президентлик фао-
лиятининг дастлабки йиллари-
даноқ маҳаллий ҳокимиятларни 
халққа хизмат қилишлари та-
мойилига асосланган ислоҳот-
лар бугунги кунда ўз натижасини 
бермоқда. Дунёда андозаси йўқ, 
ноёб тизим – маҳаллабай ишлаш 
учун “Аёллар”, “Ёшлар”, “Темир” 
дафтарлари, маҳаллалардаги 
беш лик тизими, секторлар фа-
олияти ташкил қилиниши нати-
жасида бугун ҳокимият ўзгариб, 
халқчил ҳокимиятга айланди.

Сир эмас, 2017 йилгача 
бюджет даромадлари тақсимоти 
марказ томонидан амалга оши-
рилиб, халқни қийнаётган му-
аммолар ёки бирор-бир муҳтож 
оилага моддий кўмак бериш у 
ёқда турсин, оддий китоб  совға 
қилишнинг  ҳам иложи йўқ эди. 
Ҳудудлар даромадларининг 
бюджетдан оширилган қисмини 

вилоятлар ихтиёрида қолдириш 
ва жойлардаги муаммоларга 
фуқароларнинг ўзи “очиқ бюд-
жет” орқали овоз бериш йўли 
билан маблағ ажратилиши бора-
сидаги ташаббуслар натижасида 
бу каби масалалар ўз ечимини 
топмоқда.

Мисол учун, 2016 йилда 
вилоят маҳаллий бюджети да-
ромадлари 1 трлн 195 млрд 
сўмни ташкил қилиб, шундан 
атиги 10 млрд сўми ёки 0,9 фо-
изигина маҳаллий бюджет их-
тиёрига қолдирилган эди. Ўт-
ган йилда эса қарийб 3,5 трлн 
сўм тушумимизнинг 670 млрд 
сўми, яъни 20 фоизи маҳаллий 
бюджет ихтиёрида қолди.  Бу 
маблағларни асосан ижтимоий 
муаммоларини ҳал этиш, жум-
ладан ичимлик сув таъминоти, 
йўл қурилиши, таълим ва тиб-
биёт каби тадбирлар, “Аёллар”, 
“Ёшлар”, “Темир” дафтарлар ва 
бошқа ижтимоий жамғармалар-
га йўналтирдик. 

Юртимиздаги ислоҳотлар, 
ижтимоий-иқтисодий ўзгариш-
лар, улкан бунёдкорлик ишлари 
кўламини кўп миллатли халқи-
миз сингари бухороликлар ҳам 
ўз ҳаётида ҳис қилмоқда. Илгари 
вилоятда раҳбар бўлганлар бир 
километр йўл асфальтига пул 
олиш учун неча ойлаб бюрокра-
тик тўсиқларга учраганликлари, 
бу масала қанчалик азоб бўлга-
нини доимо айтишади.  Охирги 6 
йилдаги ислоҳотлар натижасида 
вилоятимизда 4,5 минг километр 
йўллар таъмирланди, 112 та кўп-
рикда қурилиш-реконструкция 
ишлари бажарилди.

Аҳолини ичимлик суви би-
лан таъминланиш даражаси сўн-

гги 6 йилда 51 фоиздан 73 фоиз-
га оширилди. Олот ва Қоракўл 
туманларимизда ичимлик суви 
таъминоти 95 фоизга етказил-
ди. Буларнинг ҳаммаси аҳоли-
мизнинг янги Ўзбекистоннинг 
тараққиёт йўлига, унинг Прези-
дентига, Президент вакиллари 
бўлган маҳаллий раҳбарлар-
га нисбатан ишончи ошишида 
муҳим омил бўлмоқда.

Давлатимиз раҳбари ёшлар 
ҳаёт-мамотимиз, келажагимиз 
эканини доимо таъкидлаб, улар-
нинг тарбияси, таълим сифати-
ни ошириш борасидаги ишларни 
давлат сиёсати даражасига олиб 
чиқди. 

Илгари асосий вақтини қиш-
лоқ хўжалиги ишларига сарф-
лаган ҳокимлар, қишлоқ хўжа-
лигида кластер тизими жорий 
этилиши натижасида, эндиликда 
ижтимоий масалаларни ҳал этиш 
билан шуғулланишмоқда. Бунинг 
натижасида, мактабларимиз 
моддий техника базаси яхшилан-
моқда. Ёшларимизнинг халқа-
ро мусобақалардаги ғалабала-
ри сони кўпаймоқда. Уларнинг 
ҳаётга тайёр кириб боришлари 
учун 2 та хорижий тил ва битта 
касбни ўргатиш бўйича амалий 
ишлар бошланган. Ислоҳотлар 
натижасини мактабгача таълим 
қамровининг ўтган олти йилда 
вилоятимизда 22 фоиздан 72 
фоизга етганида ҳам кўришимиз 
мумкин. 

Ҳокимларнинг ўз ҳудуди қо-
биғидан чиқиб, халқаро миқёсда 
фикрлаш, керак бўлса, ҳудуд 
иқтисодий ривожига ҳисса қўша 
оладиган инвесторларни жалб 
этиш борасидаги талаб ҳам биз-
га атрофга кенгроқ назар билан 

қарашга туртки берди. Бунинг 
натижасида вилоятимизда 2017–
2022 йилларда тўғридан-тўғри 
хорижий инвестиция ва кредит-
лар ўзлаштирилиши ҳажми 1,2 
млрд долларни ташкил этди ва 
2016 йилга нисбатан 4 баробар-
га ўсди. 

Бу эса жаҳон ҳамжамияти-
нинг юртимизга нисбатан ишон-
чи тобора ошиб бораётганининг 
яққол ифодасидир. Буни сўн-
гги йилларда улкан туристик 
имконият ларга эга юртимизга 
келаётган сайёҳлар сони ошиб 
бораётгани мисолида ҳам кўриш 
мумкин. Соҳага қаратилган эъ-
тибор натижасида биргина ўтган 
йилда сайёҳ лар ташрифи 3,5 млн 
нафарга етди. 2016 йилга нисба-
тан 4,5 баробар, туристик хиз-
матлар экспорти эса 4 баробар-
га ортди. 

Маърузада янги Ўзбекис-
тоннинг мустаҳкам пойдевори 
қурилгани айтилиб, энди унинг 
биносини қуриш бўйича аниқ 
стратегия баён қилинди. 

ЮКСАК МАРРАЛАР САРИ 
ЕТАКЛАЙДИ

ҲÀ¨ÒÈÉ ÄÀÑÒÓÐÈËÀÌÀË

Тадбиркорлар ва ишбилармон-
лар ҳаракати – Ўзбекистон Либе-
рал-демократик партиясининг XI 
съезди мамлакатимизда сўнгги етти 
йилда эришилган ютуқлар таҳлил 
қилингани ва айни пайтда келгуси 
етти йилга мўлжалланган марралар 
белгилангани билан аҳамиятли 
бўлди. Хусусан, Ўзбекистон Респуб-
ликаси Президентлигига кўрсатил-
ган номзод Шавкат Мирзиёевнинг 
“Бизнинг мақсадимиз аниқ ва 
ўзгармасдир – демократик давлат 
ва фуқаролик жамияти қуриш 
йўлини янада қатъий давом эттира-
миз” деб номланган нутқини катта 
қизиқиш билан тингладик.

Партиямиз номзодининг сайловолди 
дас тури бешта мақсадни қамраб олган бў-
либ, Биринчи мақсад – “ҳар бир инсонга 
ўз салоҳиятини рўёбга чиқариш учун му-
носиб шароит яратиш”дан иборат. Ушбу 
мақсадга эришиш учун мактабгача ва мак-
таб таълимини юқори босқичга олиб чиқиш 
бўйича янги дастурларни амалга ошириш, 
2030 йилгача мактабгача таълимга бўлган 
эҳтиёжни тўлиқ қоплаб, қамровни 100 фо-
изга етказиш, эҳтиёж манд оилалар фар-
зандлари учун боғча харажатларини давлат 
томонидан тўлиқ қоплаб бериш каби қатор 
умидбахш таклифлар илгари сурилди. 

Мактабларда қўшимча 2,5 миллион ўқув-
чи ўрни яратиш, “Йилига беш юз минг ўқувчи 
ўрни” дастурини амалга ошириш, хусусий таъ-
лимга қўшимча енгилликлар бериш, чекка ҳу-
дудларда мактаб автобусларини бепул йўлга 
қўйиш, барча туман ва шаҳарларда “Истеъдод 
– Интилиш – Истиқбол” мактаб-интернатла-
рини ташкил этиш каби муҳим масалалар ҳам 
қамраб олинган.

Ўртача умр давомийлигини 73 ёшдан 78 
ёшга етказиш мақсадида соғлиқни сақлаш ти-
зимидаги ислоҳотларни давом эттириш, “Ге-
патит С” касаллигини тўлиқ давлат ҳисобидан 
даволаш, аҳолига “кафолатланган тиббий па-
кет”ни бепул тақдим этиш, ўзак ҳужайралари 
трансплантацияси йўлга қўйилиб, эҳтиёжманд 
оилалар фарзандларига бундай муолажа ха-
ражатларини давлат ҳисобидан тўлиқ қоплаб 
бериш, соғлиқни сақлаш тизимини рақам-
лаштириш ва тиббий суғурта тизимини жорий 
қилиш бўйича таклифлар партия вакиллари 
томонидан мамнуният билан қарши олинди.

Номзод томонидан ижтимоий хизматлар 

соҳасини қайта кўриб чиқиш, ҳар бир 
маҳаллада профессионал ижтимоий 
ходимлар фаолиятини йўлга қў йиш, 
туманларда ижтимоий хизмат-
ларни “ягона дарча” тамойили 
асосида кўрсатадиган ижтимо-
ий ҳимоя марказларини ташкил 
этиш, туғруқ таътилидаги аёл-
лар учун онлайн ишлаш тизими, 
ногиронлиги бўлган шахсларни 
қўллаб-қувватлаш бўйича янги 
тизимни жорий этиш ҳамда бу бо-
радаги ишларни мувофиқлаштириш 
мақсадида Ижтимоий ҳимоя миллий 
агентлигини ташкил этиш таклифи 
илгари сурилди. Охирги таклифнинг 
амалиётга татбиғини эса қурултой-
дан кейинги бир неча кун ичидаёқ 
бутун халқимиз кўрди, гувоҳ бўлди.

Дастурдан ташқи меҳнат миг-
рацияси тизимини тўлиқ ислоҳ қи-
лиш, хорижга ишлаш учун бораётган 
фуқароларни касбга ва чет тиллари-
га ўқитиш кўламини кенгайтириш, шу-
нингдек, аҳолини арзон уй-жой билан 
таъминлаш мақсадида қўшимча 1 мил-
лион хонадонли уй-жой қуриш, қурув-
чиларга ва халқимизга арзон ва узоқ 
муддатли кредитлар тақдим этиш 
каби масалалар ўрин олган.

Дастурнинг иккинчи мақса-
ди – “одамларни ҳаётдан рози 
қилиш учун барқарор иқтисо-
дий ўсишни таъминлаш”дан 
иборат. Ушбу йўналишда аҳоли 
жон бошига ялпи ички маҳсу-
лот ҳажмини ҳозирги 2 минг 
200 доллардан 4 минг дол-
ларга ошириб, мамлака-
тимизни “даромади ўр-
тачадан юқори бўлган 
давлатлар” қатори-
га киритиш, Жаҳон 
савдо ташкилоти-
га аъзо бўлиш, 
Саноатни ри-
вожлантириш 
ж а м ғ а р м а -
сини ташкил 
этиш, экспорт 
ҳажмини 2 баробарга ошириб, 45 миллиард 
долларга етказиш каби вазифалар белгилаб 
олинган.

Мазкур йўналишда қайта тикланувчи 
энергиядан кенг фойдаланишни жадаллашти-
риш, хусусан, қайта тикланувчи энергия ман-
балари 25 минг мега-ваттга, уларнинг жами 

қувватлардаги улушини 14 фоиздан 
40 фоизга етказиш чоралари на-

зарда тутилган. 
Барча аҳоли пунктларини 

тоза ичимлик суви билан таъ-
минлаш,  қишлоқ ва маҳалла-
ларни интернет билан тўлиқ 
қамраб олиш ва интернет 
тезлигини 10 каррага оши-
риш белгиланган. 

Шунингдек, хусусий 
сектор улушини ошириш, 

монопол соҳаларни бозор та-
мойилларига ўтказишни изчил 

давом эттириш, темир йўл хизмат-
лари, автомобиль йўлларини қуриш 
ва бошқариш, газ ва электр етказиб 
беришни хусусий секторга ўтказиш, 

давлат улуши мавжуд корхоналар 
сонини 6 баробарга камайтириш 
ва иқтисодиётда нодавлат сектор 
улушини 85 фоизга етказиш маса-
лалари назарда тутилган.

Тадбиркорларни қўллаб-қув-
ватлаш, уларга эркин фаолият 
юритиши учун қулай шароитлар 
яратиш бўйича ишларни изчил да-
вом эттириш назарда тутилган. 
Хусусан, бизнес учун қўшилган 
қиймат, фойда, айланма ва мол-
мулк солиқ ставкалари оширил-
маслигини қатъий кафолатлаш 
кўзда тутилмоқда.

Дастурнинг учинчи мақ-
сади – “сув ресурс ларини 
тежаш ва атроф муҳит-

ни муҳофаза қилиш”-
га қаратилган. Хусусан, 

2030 йилга қадар экин 
майдонларини тўлиқ 

сув тежайдиган тех-
нологияларга ўтка-

зиш, соҳага бозор 
механизмлари-

ни олиб ки-
риш, сув 

тежайди-
ган тех-
нологияни 

жорий эт-
ган фермер ва деҳқонлар учун рағбатланти-
риш механизмларини янада кўпайтириш чора-
лари кўрилади. 

Оролбўйи минтақасидаги ўрмонзорларни 
келгуси етти йилда 1,6 млн дан 2,3 млн гек-
тарга, республикада кўкаламзорлик даража-
сини 30 фоизга етказиш, янги уй-жой қуришда 

пудратчиларга “яшил ҳудуд” ва автотураргоҳ 
бўлиши ҳақида талабни қўйиш, аҳолини қаттиқ 
маиший чиқиндиларни тўплаш хизматлари би-
лан 100 фоиз қамраб олиш назарда тутилган.

Тўртинчи мақсад – “қ онун устуворлигини 
таъминлаш, халқ хизматидаги давлат бошқа-
рувини ташкил этиш”дан иборат. Бу борада 
давлат хизматларини тўлиқ электрон шаклга ўт-
казиш, айрим солиқларни бевосита маҳаллага 
йўналтириш каби чоралар назарда тутилмоқда.

Дастурда қонун устуворлигини таъмин-
лаш, суд мустақиллиги ва одиллигини ошириш-
га қаратилган бир қатор таклифлар назарда 
тутилган. Хусусан, суд-тергов жараёнларида 
холислик ва адолатни таъминлаш мақсадида 
терговда ҳуқуқни чеклашга доир санкциялар 
алоҳида судьялар томонидан берилиши бўйи-
ча тартибни ўрнатиш; фуқароларни “қамоққа 
олиб тергов қилиш” амалиётини камайтириш 
ва бунинг ўрнига гаров эҳтиёт чорасидан кенг 
фойдаланиш имкониятини яратиш, мазкур 
масалада судларга мурожаат қилиш имкони-
ятларини кенгайтириш; жиноят содир қилган 
шахсларни улар келгусида тузалиш йўлига 
ўтиши учун муқобил жазо турларини кенгай-
тириш, тадбиркорлар учун жиноий жавобгар-
ликни янада либераллаштириш ҳамда Бизнес 
омбудсман ва Савдо-саноат палатаси томони-
дан тадбиркорни тергов-суд жараёнида ҳимоя 
қилиш бўйича янги тизим жорий этиш масала-
лари инобатга олинган.

Бешинчи мақсад – “Янги Ўзбекистон 
хавфсиз ва тинчликсевар давлат” деб ном-
ланиб, Марказий Осиёда турли йўналишлар, 
айниқса, сув ресурсларидан оқилона фойда-
ланиш, транспорт йўлакларини ривожланти-
риш борасидаги амалий ҳамкорликни сифат 
жиҳатидан янги босқичга олиб чиқиш, хо-
риждаги ватандошларни қўллаб-қувватлаб, 
юртимиз тараққиётида фаол иштирок этишла-
ри учун уларга зарур шарт-шароитларни яра-
тиб бериш бўйича тизимли чораларни кўриш 
таклиф этилмоқда.

Дастурда Қуролли Кучларимизнинг 
қуд рати, мудофаа қобилияти ва ҳарбий 
салоҳия тини янада ошириш мақсадида Мил-
лий армияни 2030 йилга қадар энг замона-
вий қурол-аслаҳа ва ҳарбий техника билан 
таъминлаш бўйича ташаббуслар илгари су-
рилмоқда.

Ўзбекистон Республикаси Президентли-
гига партиямиздан кўрсатилган номзоднинг 
съезддаги нутқини тинглаб, бутун халқимиз 
бир тану бир жон бўлиб интилаётган Янги 
 Ўзбекистон орзусини яққол тасаввур қилиб 
олдик, десам адашмайман. Шавкат Мирзиёев-
нинг таъбири билан айтганда:

“Янги Ўзбекистон, бу – аввало инсон 
қадри улуғланган, миллати, тили ва дини-
дан қатъи назар, ҳар бир ватандошимиз ўз 
салоҳиятини рўёбга чиқариши учун барча 
имкониятлар яратилган мамлакатдир.

Янги Ўзбекистон, бу – соғлом, билимли 
ва маънавий баркамол инсонлар юртидир.

Янги Ўзбекистон, бу – глобал ишлаб 
чиқаришнинг муҳим ва ажралмас бўғинига 
айланган, кучли иқтисодиётга эга бўлган 
давлатдир.

Янги Ўзбекистон, бу – инсон ва бизнес 
манфаатлари адолатли қонунлар асосида 
ҳимоя қилинадиган жамиятдир.

Янги Ўзбекистон, бу – мамлакат ичка-
рисида ёки хорижда бўладими, ватандош-
ларимизни ҳар қандай шароитда ҳам ҳи-
моя қила оладиган, чегаралари ишончли 
қўриқланадиган, хавфсиз ва барқарор дав-
латдир”.

Мен ҳам O‘zLiDePнинг ёш ва янги аъзо-
ларидан бири сифатида Янги Ўзбекистонни 
айнан мана шундай тасаввур қиламан. Ана шу 
эркин ва фаровон, қудратли давлатни узоқ 
келажакда эмас, яқин истиқболда халқимиз 
билан биргаликда барпо этишимизга, бунинг 
учун эса бўлажак Президентлик сайлови-
да кўп миллатли халқимиз Тадбиркорлар ва 
ишбилармонлар ҳаракати – Ўзбекистон Ли-
берал-демократик партиясининг номзоди 
 Шавкат Мирзиёевга овоз беришига ишона-
ман!

Шоҳрух ҚУРБОНОВ,
Жиззах давлат педагогика 
институти талабаси, 
O‘zLiDeP аъзоси

соҳасини қайта кўриб чиқиш, ҳар бир 
маҳаллада профессионал ижтимоий 
ходимлар фаолиятини йўлга қў йиш, 
туманларда ижтимоий хизмат-
ларни “ягона дарча” тамойили 
асосида кўрсатадиган ижтимо-
ий ҳимоя марказларини ташкил 
этиш, туғруқ таътилидаги аёл-
лар учун онлайн ишлаш тизими, 
ногиронлиги бўлган шахсларни 
қўллаб-қувватлаш бўйича янги 
тизимни жорий этиш ҳамда бу бо-
радаги ишларни мувофиқлаштириш 
мақсадида Ижтимоий ҳимоя миллий 
агентлигини ташкил этиш таклифи 
илгари сурилди. Охирги таклифнинг 
амалиётга татбиғини эса қурултой-
дан кейинги бир неча кун ичидаёқ 
бутун халқимиз кўрди, гувоҳ бўлди.

Дастурдан ташқи меҳнат миг-
рацияси тизимини тўлиқ ислоҳ қи-
лиш, хорижга ишлаш учун бораётган 
фуқароларни касбга ва чет тиллари-
га ўқитиш кўламини кенгайтириш, шу-
нингдек, аҳолини арзон уй-жой билан 
таъминлаш мақсадида қўшимча 1 мил-
лион хонадонли уй-жой қуриш, қурув-
чиларга ва халқимизга арзон ва узоқ 
муддатли кредитлар тақдим этиш 
каби масалалар ўрин олган.

Дастурнинг иккинчи мақса-
“одамларни ҳаётдан рози 

қилиш учун барқарор иқтисо-
дий ўсишни таъминлаш”дан 
иборат. Ушбу йўналишда аҳоли 
жон бошига ялпи ички маҳсу-
лот ҳажмини ҳозирги 2 минг 
200 доллардан 4 минг дол-
ларга ошириб, мамлака-
тимизни “даромади ўр-
тачадан юқори бўлган 
давлатлар” қатори-
га киритиш, Жаҳон 
савдо ташкилоти-
га аъзо бўлиш, 
Саноатни ри-
вожлантириш 

қувватлардаги улушини 14 фоиздан 
40 фоизга етказиш чоралари на-

зарда тутилган. 
Барча аҳоли пунктларини 

тоза ичимлик суви билан таъ-
минлаш,  қишлоқ ва маҳалла-
ларни интернет билан тўлиқ 
қамраб олиш ва интернет 
тезлигини 10 каррага оши-
риш белгиланган. 

Шунингдек, хусусий 
сектор улушини ошириш, 

монопол соҳаларни бозор та-
мойилларига ўтказишни изчил 

давом эттириш, темир йўл хизмат-
лари, автомобиль йўлларини қуриш 
ва бошқариш, газ ва электр етказиб 
беришни хусусий секторга ўтказиш, 

давлат улуши мавжуд корхоналар 
сонини 6 баробарга камайтириш 
ва иқтисодиётда нодавлат сектор 
улушини 85 фоизга етказиш маса-
лалари назарда тутилган.

Тадбиркорларни қўллаб-қув-
ватлаш, уларга эркин фаолият 
юритиши учун қулай шароитлар 
яратиш бўйича ишларни изчил да-
вом эттириш назарда тутилган. 
Хусусан, бизнес учун қўшилган 
қиймат, фойда, айланма ва мол-
мулк солиқ ставкалари оширил-
маслигини қатъий кафолатлаш 
кўзда тутилмоқда.

Дастурнинг учинчи мақ-
сади – “сув ресурс ларини 
тежаш ва атроф муҳит-
ни муҳофаза қилиш”-

га қаратилган. Хусусан, 
2030 йилга қадар экин 
майдонларини тўлиқ 

сув тежайдиган тех-
нологияларга ўтка-
зиш, соҳага бозор 

механизмлари-
ни олиб ки-

риш, сув 
тежайди-

Янги Ўзбекистон ёшлари:

ИНСОН ВА БИЗНЕС МАНФААТЛАРИ 
АДОЛАТЛИ ªОНУНЛАР ²ИМОЯСИДА

²АР ªАНДАЙ ЎЗГАРИШ ИНСОН ªАДРИ, УНИНГ МАНФААТЛАРИ БИЛАН БО£ЛИª БЎЛИШИ ШАРТ!
Дунёда 30 ёшгача бўлган 3,5 

миллиард одам яшайди. Аҳолиси-
нинг ярмидан кўпини навқирон 
авлод ташкил этадиган мамлакат-
лар талайгина. Бироқ улар ўзларини 
сиёсатдан четда қолгандек ҳис 
қиладилар. Бу ҳолат баъзида 
ишонч сизлик туйғусини уйғотиши 
мумкин. Шу жиҳатдан бугунги кунда 
ёшлар сиёсий онгини ўстиришнинг 
институтционал механизмларини 
амалий жиҳатдан такомиллаштириш 
долзарб масалага айланмоқда.

Ижтимоий ҳаётнинг марказида – ёшлар ва 
уларнинг келажаги, мақсад-манфаатлари ёта-
ди. Бу жиҳатлар, айниқса, глобаллашув дав-
рида ўзига хос тарзда намоён бўлаётир. Жа-
миятда кучли билим ва кенг дунёқарашга эга, 
ташаббускор ва маънан бой, яшашдан умиди 
катта ва сиёсий онги етук ёшларга қулайлик 
яратиб бериш Янги Ўзбекистонда устувор ма-
салалардан бири ҳисобланади. 

Давлатимиз раҳбари Шавкат Мирзиёев 
БМТ минбарида таъкидлаганидек, ёшлар сий-
мосида энг қимматли ва ўта муҳим ресурс лар 
мужассам бўлиб, ҳар қанча инвеститция ки-
ритса арзийди. Чунки бу сармоялар бир неча 
баробар зиёда бўлиб қайтади. 

Ёшлар сиёсий онгнинг шаклланиши жа-
миятнинг жадал демократлашувини таъмин-
лайди. Таниқли мутафаккир Р.Эмерсон ибо-
раси билан айтганда, тараққиётнинг чинакам 
белгиси – бойлик ва таълим даражаси эмас, 
шаҳарнинг катталиги ҳам эмас, балки шу ўлка 
бағрида тарбия топган инсон қиёфасидадир.

Жамиятнинг демократлашуви билан 
ёшлар сиёсий онгининг юксалишидаги уйғун-
лик истиқболни белгилашда асосий таянч ва-
зифасини ўтайди. Шу маънода бугун олий таъ-
лим муассасаларида ижтимоий йўналишларда 
сабоқ олаётган ёшлар бошқарув тизимида 
ишлаши мақсадга мувофиқ. Сабаби, уларнинг 
сиёсий тафаккури изчил ислоҳотлар билан 
боғлиқ ҳолда шаклланади. Бунда мамлакати-
миз аҳолисининг 60 фоизидан зиёдини ёшлар 
ташкил қилишини, жами нуфуснинг ўртача 
ёши 25 га тенглигини асло унутмаслик жоиз. 

Энг ривожланган давлатлар қаторидан 

муносиб ўрин олиш, аввало, илм-фан ва таъ-
лим-тарбия соҳасининг тараққиёти, рақобат-
бардош иқтисодиёт билан узвий боғлиқ. Ана 
шу нуқтада яна ёшларнинг инновацион ғоя-
лари даркор. Чунки тузумни ҳам, тизимни ҳам 
илғор инсонлар ўзгартиради, ислоҳотларни 
ойдин одамлар амалга оширади. Ҳар қандай 
ўзгариш инсон қадри, унинг манфаатлари би-
лан боғлиқ бўлмас экан – назария бўлиб қо-
лаверади.

Ахборот технологиялари жадал ривожла-
наётган XXI асрда аксарият ёшларнинг тур-
ли муаммоларга ўралиб қолишининг сабаби 
уларнинг онги ва тафаккури билан боғлиқ. Шу 
боисдан мамлакатимизнинг ҳар бир ҳудудида-
ги ёшларнинг сиёсий онгини ўстириш ва улар-
нинг ташаббусларини ўрганиш зарур. Барча 
ёшларни ижтимоий фаол дейиш тўғри эмас. 
Ёшлар тарбияси ҳам давлатнинг, ҳам жами-
ятнинг ишидир. Ёшларга оид давлат сиёсати 
ёшларнинг ижтимоий шаклланиши ва камол 
топиши, ижодий иқтидори жамият манфаат-
лари йўлида тўла-тўкис рўёбга чиқиши учун 
ташкилий шарт-шароит яратиш ҳамда улар-
ни кафолатлашга йўналтирилган. Ҳозирда 
ёшлар сиёсий онгини юксалтириш ижтимо-
ий ҳаётда ўз ўрнини топиб олишларига етар-
ли имкониятлар яратиб бермоқда. Жамиятда 
ёшлар сиёсатини амалга ошириш босқичла-
рида уларнинг кайфиятлари, орзу-истаклари, 
умидлари, ҳаётий мақсадлари, интилишлари 
ва қандай яшашга қизиқишларини илмий ўрга-
ниш, улардан тўғри хулосалар чиқариш, ёшлар 
интилиш ларини ижобий ва бунёдкорлик ишла-
рига йўналтиришга эришиш ўта долзарб стра-
тегик вазифаларни келтириб чиқарганлигини 
кўрсатади. 

Янги Ўзбекистон ёшларининг сиёсий 
 онгини ривожлантиришда таълим-тарбия ти-
зимининг ўрни асосий куч ҳисобланади. Бу 
жараёнда мактабгача таълим, мактаб, олий 
ва ўрта махсус ўқув юртларида таълим ола-
ётган истеъдодли, иқтидорли ва ташаббускор 
ёшларнинг сиёсий онгини ўстириш, маънавий 
оламини миллийлик билан юксалтириш муҳим 
саналади. Мамлакатимизда кейинги йилларда 
ёшларни ҳар томонлама қўллаб-қувватлаш, 
уларнинг ҳаётда муносиб ўринларини топиш-
лари учун мустаҳкам ҳуқуқий асос яратил-
ди. Айниқса, Ўзбекистон Республикасининг 

“Ёшларга оид давлат сиёсати тўғрисида”ги қо-
нуннинг янги таҳрирда қабул қилиниши бу бо-
радаги ишларни янада юқори даражага кўта-
ришда дастуриламал бўлмоқда.

Мазкур қонунда ёшларнинг ижтимоий-си-
ёсий онгини ошириш, уларни жамиятда ижти-
моий-иқтисодий жиҳатдан қўллаб-қувват-
лашга алоҳида эътибор қаратилган. Давлат 
органлари, жамоат ва нодавлат ташкилотла-
ри, жамоатчилик институтларининг алоҳида 
вазифалари белгилаб берилган. Ёшларга яра-
тилаётган имконият ва шароитлар бевосита 
жамоатчилик назорати асосида тизимли йўлга 
қўйилган.

Бироқ глобаллашув жараёни шиддат би-
лан давом этаётган, турли ғоявий курашлар 
авж олган таҳликали бир шароитда ота-она-
лар, маҳалла, устозлар, кенг жамоатчилик-
нинг ҳушёрлиги талаб этилади. Зеро, ёшлари-
миз ана шундай таҳдидлар таъсирига тушиб 
қолмасликлари учун барчамиз огоҳ бўлиши-
миз лозим. 

“...Бугун дунё мисли кўрилмаган суръ-
атлар билан кескин ўзгариб бормоқда. 
Ижтимоий ҳаётимизда кўплаб ижобий жа-
раёнлар билан бирга, ёш авлоднинг қалби 
ва онгини эгаллашга қаратилган маънавий 
таҳдидлар ҳам тобора хавфли тус олмоқда. 
Бундай мураккаб вазиятда фарзандлари-
мизни зарарли таъсирлардан асраш, дои-
мо ҳушёр ва огоҳ бўлиб яшаш энг долзарб 
вазифамиз бўлиб қолмоқда. Ёшларимизни 
она Ватанимизга, мустақиллик ғоялари-
га муҳаббат ва садоқат руҳида тарбиялаш, 
уларнинг истеъдод ва қобилиятини, эзгу ин-
тилишларини рўёбга чиқариш йўлида бош-
лаган катта ишларимизни бундан буён ҳам 
қатъият билан давом эттирамиз”. 

Президентимизнинг ушбу қанотбахш 
даъватига жавобан ёшларнинг сиёсий онги-
ни ўстиришимиз, ташқи дунёдаги воқеаларга 
нисбатан фалсафий тафаккури ва мафкура-
вий иммунитетини ривожлантиришимиз – сизу 
бизнинг бурчимиздир. 

Ўзбекистон ёшлари нафақат сиёсий 
жиҳатдан, балки маънавий таҳдидларга қарши 
тура оладиган билимдон, жамиятнинг ҳара-
катлантирувчи кучи сифатида майдонга чиқи-
ши керак. Бунинг учун ёшлар билан кўпроқ 
мулоқотда бўлиб, уларнинг қалбига қулоқ со-

лиш, дардини билиш, муаммоларини ечишда 
амалий ёрдам кўрсатишимиз, айниқса, уюш-
маган ёшлар билан ишлашга алоҳида эътибор 
қаратишимиз зарур. 

Ўзбек халқининг тарихий анъаналари, бой 
маданий мероси ёшлар онгини юксалтиришда 
ўзига хос мактаб вазифасини бажаради. Биз 
уларга аждодларимизнинг шонли ўтмиши 
орқали миллий ғояга ихлосмандлик туйғула-
рини сингдиришимиз, менталитетимизга мос 
таълим-тарбияни ўргатишимиз, шарқ ва ғарб 
тамаддунидаги фарқларнинг моҳиятини ту-
шунтиришимиз керак. Шундагина халқимиз-
нинг асрлар давомида безавол шаклланган 
қадриятлари, бетакрор ахлоқий идеалларини 
янада бойитишимиз мумкин бўлади. Ёшлар-
нинг бугунги кун ўзгаришларига оптимистик 
қарашлари, истиқбол режаларининг барқа-
рорлиги уларнинг иқтисодиёт, маърифат, 
маънавият борасидаги ислоҳотларга муноса-
батларида, айниқса, ёрқин намоён бўлмоқда. 
Ёшлар илм-фанга қизиқиш даражаси, тур-
ли касбларни ўзлаштиришдаги интилувчан-
лик фазилатлари жиҳатидан аҳолининг бош-
қа ёшдаги вакилларига нисбатан сезиларли 
нисбатларда устунлик қилмоқдалар. 

Жамиятда ёшларнинг сиёсий иродасини 
тадбиркорлик ва ишбилармонлик руҳи билан 
суғориш, ҳуқуқий демократик давлат барпо 
этишда уларнинг иштирокини ошириш муҳим 
ижтимоий-фалсафий масала ҳисобланади. 
Биз уларнинг онгини янада кучайтириш орқа-
ли воқеликка методологик ёндашувларини 
шакллантириб, ўзларининг миллий манфаат-
ларини ҳимоялайдиган авлод қилиб тарбия-
лашимиз лозим. Навқирон авлоднинг янги 
Ўзбекистонни барпо этишга қаратилган инти-
лишлари қудратли куч ва тўлқин бўлиб, юр-
тимиз фаровонлигини таъминлашда сиёсий 
 онгнинг майдонга чиқишига хизмат қилади.

Агарда “бир миллат вакилларида сиё-
сий жараёнларга муносабатларида сиёсий 
жўшқинлик, фаоллик кучли бўлса, яна бирла-
рида вазминлик, босиқлик каби фазилатларда 
ўз ифодасини топади. Бундай турли-туманлик 
миллатнинг узоқ тарихий босқичда шакллан-
ган менталитети, урф-одатлари, анъана ва 
қад риятлари билан боғлиқ бўлиб, улар миллий 
онг орқали сиёсий онгда шаклланади”. Демак, 
ёшлар сиёсий онгининг шаклланиши бевосита 

миллатнинг тарихи ва миллий давлатчилиги 
билан узвий равишда тараққий этиб боради. 

Ёшларимизга давлатимиз ва жамиятимиз 
томонидан яратиб берилаётган кенг кўлам-
ли қулайликларнинг барчаси фаровон истиқ-
бол учун қаратилган. Ёшлар бугун бор куч ва 
имкониятларини ишга солган ҳолда, мамла-
катимиздаги сиёсий жаарёнларнинг фаол 
иштирокчи бўлиши, ўз сиёсий онгини Учинчи 
Ренессанс пойдеворини яратиш йўлида сарф-
лаши лозим. 

Биз жамиятда барчамизни ўйлантира-
диган, ташвишга соладиган яна бир долзарб 
масалани, яъни ёшларимизнинг одоб-ахлоқи, 
юриш-туриши, маданий савиясини мустаҳкам 
миллий давлатчилигимиз заминлари билан 
боғлашимиз зарур. Ҳозирда ёшларни миллий 
ватанпарварлик руҳида тарбиялаш, уларнинг 
фуқаролик позициясини мустаҳкамлаш нақа-
дар муҳим эканини таърифлашга ҳожат йўқ. 
Бу борадаги ишларимизни тизимли равишда 
олиб бориб, халқимиз тафаккурини бойити-
шимиз даркор. 

Хулоса қилиб айтганда, ёшларнинг сиё-
сий онгини юксалтириш масаласи ҳамиша 
олиб борилаётган ислоҳотлар замирида ўзига 
хос миллийлик характерини шакллантиради. 
Унда одамларнинг воқеликка фалсафий қа-
рашлари ва мафкуравий иммунитети вужуд-
га келиб, ёшлар қалбида инновацион ғоялар 
шакл ланишига хизмат қилади.

Ғайрат АБДИEВ,
Олий Мажлис Қонунчилик 

палатаси депутати, 
O‘zLiDeP фракцияси аъзоси

Зафар КАРИМОВ, 
O‘zLiDeP Самарқанд вилоят кенгаши 

раиси, Халқ депутатлари 
Самарканд вилоят к енгаши депутати

Барчамизга маъ-
лумки, Тадбиркорлар 
ва ишбилармонлар 
ҳаракати – Ўзбекистон 
Либерал-демократик 
партиясининг XI cъез-
дида шу йилнинг 
9 июль куни бўлиб 
ўтадиган муддатидан 
илгари Ўзбекистон 
Республикаси Прези-
денти сайловида 
O‘zLiDePдан  Мирзиёев 
Шавкат Миромонович 
иштирок этиши ҳақи-
даги қарор бир овоз-
дан қабул қилинди.

Съезд давомида партия-
миздан кўрсатилган номзод 
ўз сайловолди дастурини бу-
тун халқимизга эълон қил-
ди. Мазкур дастур 5 та муҳим 
мақсаддан иборат бўлиб, унда 
Ўзбекистон тараққиётининг 
кейин ги 7 йилликдаги истиқ-
болли йўналишлари очиб бе-
рилган.

Президентликка номзод 
партиядошлар ҳузуридаги 
маърузасида барча соҳаларда 
олиб борилаётган ислоҳотлар-
дан кўзланган асосий муддао 
инсонни эъзозлаш ва халққа 
хизмат қилиш эканлигига яна 
бир бор эътибор қаратди. 

Сайловолди дастури-
нинг иккинчи мақсадида биз-
нес ва аҳоли эҳтиёжидан 
келиб чиқиб, инфратузил-
мани ривож лантириш бўйи-
ча янги ёндашувлар негизида 
йўл-транспорт соҳасида авиа-
қатновлар сони 4 марта оши-
рилиши қайд этилди. Тошкент 
– Самарқанд, Навоий – Бухо-
ро йўналишларида қўшимча 
тезюрар темир йўллари қу-
рилади. Электрлашган темир 
йўллари улуши 43 фоиздан 65 
фоизга оширилади. Темир йўл 
соҳасига хусусий сектор жалб 
қилиниб, хизматлар сифати 

рақобатбардош нархлар асо-
сида белгиланади. Шунингдек, 
6 та йирик аэропорт модерни-
зация қилиниб, хусусий авиа-
компаниялар сони 10 тага ет-
казилади.

2030 йилга қадар туман-
лар марказларидан ҳар бир 
қишлоққача – жами 5,5 минг 
километр цемент-бетон йўл-
лар қурилади ва жамоат транс-
порти билан тўлиқ қамраб 
олинади. Янада қувонарлиси, 
Тошкент – Самарқанд ва Тош-
кент – Фарғона водийси йўна-
лишларида хусусий шериклик 
асосида янги автомобиль йўл-
лари қурилади.

Иқтисодиёт тармоқлари-
да катта марраларни эгаллаш 
учун 2030 йилгача 250 милли-
ард АҚШ доллари миқдори-
да инвестиция киритилади. 
Шундан 110 миллиард долла-
рини хорижий инвестициялар 
ҳисобидан, 40 миллиард дол-
ларни давлат-хусусий шерик-
лик тадбирлари доирасида 
жалб этиш кўзда тутилмоқда. 
Шу билан бирга, банк ва мо-
лия тизимида йиллик кре-
дитлаш ҳажмини ҳозирги 18 
миллиард доллардан 40 мил-
лиард долларга етказиш ре-
жалаштирилган.

Энг катта масалалар-
дан бири – кредит фоизла-
рини тушириш билан боғ-
лиқдир. Яъни, кредит фоиз 
ставкасини ҳозирги ўртача 
20 фоиздан яқин келажак-
да 10-12 фоизга тушириш 
лозимлиги таъкидланди. Шу 
мақсадда банк омонатла-
ри ҳажми деярли 4 баробар 
оширилиб, ҳозирги 70 трил-
лион сўмдан 260 триллион 
сўмга етказилади. Банклар-
ни хусусийлаштириш ишла-
ри тезлаштирилиб, давлат 
ихтиёрида фақат 3 та банк 
қолади. Хуллас, банк бозо-
рига яна камида 4 та йирик 
нуфузли чет эл банки кириб 

келиши учун имконият яра-
тилиши  сайлов олди дасту-
рида ўз аксини топган.

Партиямиз номзоди ху-
сусий сектор улушини оши-
риш, монопол соҳаларни бо-
зор тамойилларига ўтказиш 
изчил давом эттирилишини, 
сўнгги олти йилда давлат мо-
нополиясида бўлган электр 
генерацияси, иссиқлик таъ-
миноти, кимё, авиация, таъ-
лим каби соҳаларга хусусий 
сектор жадал кириб келгани-
ни таъкидлади. Шунингдек, 
кейинги 7 йилда бу ишлар-
ни давом эттириб, темир йўл 
хизматлари, автомобиль йўл-
лари қуриш ва бошқариш, газ 
ва электр етказиб бериш ху-
сусий секторга ўтказилишига 
эътибор қаратди. 

Хусусийлаштириш дасту-
ри доирасида давлат улуши 
мавжуд корхоналар 6 баробар 
ёки ҳозирги 2,3 мингтадан 360 
тага камаяди. 17 турдаги дав-
лат монополияси бекор қили-

ниб, уларга хусусий сектор 
кенг жалб этилади.

Умуман, келгуси йиллар-
да фақат магистрал энергия ва 
транспорт тармоқлари, давлат 
бошқаруви ва хавфсизлиги би-
лан боғлиқ соҳалар давлат та-
сарруфида қолади. Бу борада 
2030 йилга қадар иқтисоди-
ётда нодавлат сектор улуши-
ни 85 фоизга етказиш асосий 
мақсад бўлади.

Бу каби улкан лойиҳалар 
барча соҳалар, хусусан, тад-
биркорлик ривожига қарати-
лаётгани бежиз эмас, албатта. 
Жамиятнинг иқтисодий юкса-
лиши, аҳоли бандлиги, халқ 
фаровонлиги мазкур сайлов-
олди дастурида мукаммал 
этиб белгиланган.

Номзодимизнинг съезд-
даги маърузасидан ғурурла-
ниб айтишим мумкинки,  бу 
ислоҳотлар яна давом эттири-
либ, кейинги 7 йил  давомида 
жадал ривожланишга шароит 
яратади.

БИЛИМ,  ТАЪЛИМ-ТАРБИЯ –
ДАВЛАТ ТАЯНЧИ

Тадбиркорлар ва ишбилармонлар 
ҳаракати – Ўзбекистон Либерал-де-
мократик партиясининг XI съездида 
қатнашиб, Президентликка номзод 
Шавкат Мирзиёевнинг пурмаъно 
нутқини тинглаб, шу нарсага амин 
бўлдимки, албатта ўз халқининг 
тинч-осойишта ҳаёт кечириши, 
мамлакат фаровонлигини таъмин-
лашга бўлган улкан масъулиятни 
ҳис этиш, асосийси, шу Ватанда 
яшаётган ҳар бир фуқаронинг 
тақдири учун қайғуриш, уларни рози 
қилиш учун жуда катта билим, 
салоҳият, куч-қудрат лозим эканли-
гини яна бир карра англаб етдим. 

O‘zLiDePдан кўрсатилган номзод ўз 
маърузасида Янги Ўзбекистонни бунёд 
этишда соғлом ва баркамол ёшлар ҳал қи-
лувчи куч экани, кўзлаган марраларимизга 
таълим-тарбия соҳасини тубдан ўзгарти-
риш орқалигина эришишимиз мумкинлигини 
алоҳида қайд этганлиги бежиз эмас. 

Дарҳақиқат, ақл-заковат, истеъдод ва 
тафаккур уйғоқ бўлсагина, ўсиш, ўзгариш 
ва ривожланиш бўлади.  Кўп йиллик педаго-
гик тажрибамдан шуни англадимки, ҳар бир 
ёшда қайсидир соҳага иқтидор албатта бўла-
ди. Уни рўёбга чиқариш учун дилдан ёндашиш, 
ғамхўрлик керак. Кейинги йиллларда ёшла-
римиз халқаро билимлар синовларида буни 
исботлаб беришди. 

Узоққа бормайлик, бизнинг лицейни би-
тирган истиқлол фарзандлари ҳам юртимиз 
довруғини оламга ёймоқда, хорижий тиллар-
ни мукаммал эгаллашга интилишяпти. Сай-
ловолди дастурида айтилганидек, эндиликда 
ўғил-қизларимизни нуфузли хорижий олий 
ўқув юртларига давлат ҳисобидан ўқишга 
юбориш учун 200 миллион АҚШ доллари миқ-
дорида маблағ сарфланиши уларнинг чет тил-
лари ва бошқа фанларни янада пухта ўзлашти-
ришига ёрдам беради. 

Таълимга замонавий методика, сифат ва 
рақобатни олиб киришни янада жадаллашти-
риш орқали мактабгача ва мактаб таълими-

ни юқори босқичга олиб чиқишга алоҳида 
 эътибор қаратилиши, эҳтиёжманд оилаларда 
тарбия топаётган болаларнинг қобилиятини 
рўёбга чиқариш учун жиддий ғамхўрлик кўр-
сатилиши уларнинг орзу-ўйлари ижобат бўл-
моғи учун хизмат қилиши шубҳасиз.

Айниқса, келгуси йили илм-фан иннова-
циялар  ривожи учун 1 млрд АҚШ доллари 
миқдорида маблағ ажратилиши, барча таълим 
тур ва босқичларида  ўқув режа ҳамда дастур-
ларини қайта кўриб чиқиш, уларни янгиланган 
Конституциямизда акс этган норма ва қоида-
ларга мослаштириш,  фуқароларнинг таълим 
олишга бўлган ҳуқуқларини тўлиқ амалга оши-
риш учун солиқ тўловчилар томонидан ёшидан 
қатъи назар, фарзандининг мактабгача, мак-
таб ва олий таълим ташкилотида таълим оли-
ши учун тўловни солиқ солинмайдиган даро-
мадлар тоифасига киритиш каби режалар ҳам  
нурли истиқболимиздан далолатдир.  

Мен таълим соҳасида хизмат қилаёт-
ган бир мутахассис сифатида ушбу дастурда 
белгиланган устувор йўналишларни эшитиб, 
ўқиб бошим осмонга етди. Шу боис барча зи-
ёлиларни, ҳамкасбларим ва маслакдошла-
римни партиямиздан Президентликка номзод 
сифатида кўрсатилган, улуғвор ғоялар, кенг 
кўламли ислоҳотлар ташаббускори  Шавкат 
Мирзиёевни сайловда қўллаб-қувватлаб овоз 
беришга чақираман! 

Исмигул ХУШМУРОДОВА,  
Қарши давлат университети 

қошидаги академик лицей 
директори, халқ депутатлари 

Қашқадарё вилоят 
кенгаши депутати

ҲАТТО ҲАЙВОН ҚИЛМАС БУ ИШНИ
Ижтимоий тармоқларда бир турдаги видеотасвирларга тез-тез кў-

зимиз тушяпти: айрим бемеҳр “ота-она”лар (ҳатто қўштирноқ ичида ҳам 
ота-она деб ёзгим келмади) фарзандларини калтаклаб, турли қийноқлар-
га солиб, бир-бирига “нома” йўллашмоқда. Замонавий “қасд олиш” йўлими 
бу? Даҳшат...

Боласини худди буюмдек сотаётганлари ҳам учрамоқда. Минг 
карра даҳшат...

Фарзандни дунёга келтириб, чиқиндихона, ҳожатхона ва ёки 
қаровсиз жойга ташлаб кетишмоқда. Болалар уйига бўлгандаям 
майли эди.  Миллион карра даҳшат...

Яна аянчли ҳолатлардан бири, ота-оналар ўз дилбандининг қо-
тилига айланмоқда. Минг таассуфки, тўғри ўқидингиз – айнан қоти-
лига айланмоқда. Миллиард карра даҳшат...

Ҳатто ҳайвон ҳам ўз боласини асрайди, хавф туғилса, ўзидан кучлироқ жониворларга ҳам қарши 
туради. Айрим “ота-она”лар ҳайвонлардан ибрат олса эди...  

Кимлардир тирноққа зор, узоқ йиллар бўш беланчакка термилганча Аллоҳдан фарзанд сўрай-
диганлар қанча. Уйида бола кулгиси янграши учун борини беришга тайёр оилалар-чи. Боласини туп-
роққа қўйган, фарзанд доғида куйиб адо бўлаётганлар-чи. Уларга сабр берсин...

Э воҳ, давом эттиришга қўл бормаяпти...

ТАНҚИД

“ЎРТА БЎШ-КУ, СУРИЛИНГЛАР!”
Пойтахтимизга кўплаб янги автобуслар олиб келиниб, турли йўна-

лишларга қўйилди. Бироқ жамоат транспортларининг аҳволини яхшилаш 
бўйича ҳали анча иш қилиш керак. Ўзим улардан доимий фойдаланаман. 
Айтишим мумкинки, кўнгилни хира қиладиган ҳолатлар кўп.  Масалан, 
автобус салони тўлганда ҳам ҳайдовчи ва чиптачилар йўловчи олишдан 
тўхтамайди. “Ўрта бўш-ку, сурилинглар!” деган сўзлардан тоқатингиз тоқ 
бўлади. Бу ҳам камдек, йўналишдаги бошқа автобуслар билан рақобатла-
шиб, баъзида жуда секин, баъзида ўта тез юради. 

Ҳайдовчи ва чиптачиларнинг хулқ-атвор масаласи алоҳида 
мавзу. 

Булар ҳаммаси эмас. Автобусларнинг оралиқ кутиш вақти 
аниқ белгиланмаган, белгиланган бўлса ҳам, деярли амал қи-
линмайди. Кўп кутасиз, ниҳоят келгач, амаллаб жойлашасиз, 
тиқилинч да азоб ланасиз. Мазкур ҳолатлар сабаб одамлар кўпроқ таксидан фойдаланади ёки шахсий автомо-
билда ҳаракатланишни афзал кўради. Бу эса тирбандликларнинг сабабларидан бири. 

Қачонки одамлар машинада манзилга етишдан кўра жамоат тарнспортини қулай деб билса, ўзгариш бўла-
ди. Баъзи муаммолар ечим топади, деб ўйлайман.   

ТААССУФ

“НАФСИМ МАНИНГ БАЛОДИР”
  Кейинги пайтларда интернет ва ижтимоий тармоқларда кўп кузат-

дим: ака-ука, қон-қариндош ер, мол-мулк талашиб, бир-бирига зиён ет-
казмоқда, қасд қилмоқда. Гоҳида бу ҳолатлар фожиа – ўлим билан туга-
ётгани ачинарли. 

 Ўйлаб қоламан: бир қориндан талашиб тушган жигарлар наҳот 
шунчаликка борса?! Тасаввур қилинг-а, бир ҳовлида бирга ўсган, 
бир қозонда тайёрланган таомни тотган, бир том остида улғайган 
ака-ука бугун бир-бирининг қонига ташна. Не дейишга ҳайронсан 
одам. Нима мажбур қиларкан уларни? Нафс қурғур-да, не бўларди 
бошқа.

Ҳа, бундай ҳолатлар, афсуски, кўп. Сизу бизнинг атрофимизда 
ҳам учрайди бунга мисоллар. Не қилмоқ керак? Билмайман. Бироқ недир қилиш керак. Искандарнинг очиқ кет-
ган қўллари ибрат бўлмади одамзодга...

МУЛОҲАЗА

КАСБИНГИЗНИ СЕВМАСАНГИЗ...
Мактабда ўн бир йиллик таълимдан сўнг ёш авлод катта ҳаёт остонаси-

га қадам қўяди. Бу босқичдан кимдир ўз ихтиёри  ва орзулари ила ўзи севган 
касб эшиги томон йўналади. Кимдир тўғри келган эшикка бош суқишга ури-
нади. Яна кимдир эса ота-она орзусини амалга ошириш учун “қурбон” бўла-
ди. Нега “қурбон” деяётганимни изоҳлашга ҳожат йўқ.  

Касб-ҳунар –  бир кунлик иш, машғулот  эмас. У бутун умр даво-
мида кишига ҳамроҳ бўлади. Унинг ҳаёт даражаси, мавқеи ва ҳоказо 
томонларининг аксарияти қайси “эшик” томонга боргани билан чам-
барчас боғлиқ. 

Ҳар бир соҳанинг ўзига яраша машаққати бор. Инсон ўзи севган 
ишини сидқидилдан бажара олади. Бунга шубҳа йўқ. Аммо киши ўз 
касбини севмаса-чи?  Ҳар бир вазифага лоқайдлик билан  қарайди. Агар у кишилар ҳаёти билан боғлиқ соҳада 
ишласа, бундан ёмони йўқ. Ундай шифокорнинг қўлида бемор шифо топиши амримаҳол! Ундай қурувчи қурган 
уй зилзила бу ёқда турсин, қаттиқроқ шамолга ҳам дош бермайди. Ундай ўқитувчи ўқитган ўғил-қизлар таъ-
лим-тарбияда оқсайди... 

Майли, маошингиз ортидан кўп маблағ тополманг, уйингиз, машинангиз оддийроқ бўлсин, аммо ўзингиз 
севган соҳада ишланг. Шундагина иш вақти тугашини кутиб соатга, пенсияга чиқиш кунини кутиб, йилларга тер-
милмайсиз. 

ЎЗБЕКИСТОН ДАВЛАТ ЖАҲОН ТИЛЛАРИ 
УНИВЕРСИТЕТИ МЕДИА ВА КОММУНИКАЦИЯЛАР 
ФАКУЛЬТЕТИНИНГ БИР ГУРУҲ ИҚТИДОРЛИ ТАЛАБАЛАРИ 
ИЖОД НАМУНАЛАРИ БИЛАН ТАНИШИНГ. 

Шаҳзод ТЎРАЕВ,
ЎзДЖТУ талабаси

Зебо ЖУМАЕВА,
ЎзДЖТУ талабаси

Шаҳзодбек 
ОМОНБОЕВ,

ЎзДЖТУ талабаси
Муҳиддин 

ШАЙМАРДОНОВ,
ЎзДЖТУ талабаси

Гўзал 
МАҲМУДМУРОДОВА,

ЎзДЖТУ талабаси

Миржалол 
ДОНИЁРОВ, 

ЎзДЖТУ талабаси

ТАВСИЯ

ТИЛ БИЛГАНГА МИНГ ТАНГА
Ҳа, ҳозир шундай. Чет тилини билсангиз, ишларингиз “беш”, деяверинг. Хори-

жий тилни билиш сертификатингиз бўлса, нур устига нур.
Аммо тил ўрганишнинг ўзи бўлмайди. Ўзига яраша машаққати бор. Ҳар 

ким ҳар хил даражада ўзлаштиради. “Менда тил ўрганишга иштиёқ бор-у, 
уқув йўқ”, деган гапларни ҳам эшитиб қоламиз. Бу – хато қараш. Бундай 
пайтда тил ўрганишни ўз севимли машғулотингиз билан уйғунлаштиринг. 
Натижаси кутганингиздан ҳам самарали бўлади. Китоб ўқишга қизиқсан-
гиз, энди ўзингиз ўрганаётган хорижий тилдаги китобларни мутолаа қи-
линг. Албатта, бошланғич даражада ёзилган кичик, содда матнлардан бошланг.

Қўшиқ тинглашни ёқтирсангиз, хорижий тиллардаги ашулаларни эшитинг. Кино кўришда ҳам шундай қилинг. Ўз-
гаришни дарҳол сезасиз. Синовдан муваффақиятли ўтган бу усуллар. 

БОНГ

САВОДСИЗЛИК “ТРЕНД”ГА ЧИҚМОҚДА
“Йўқ, жаа унчаликмас”, демоқчидирсиз. Майли. Унда, 

ижтимоий тармоқдаги ёзишмаларга бир назар ташлаб чиқинг. 
Кейин ҳам фикримга қўшилмасмикансиз.

   Биргина “Ассалому алайкум”ни мисол тариқасида 
олсак... Унинг “Асаломалекум”, “Асаломаликум” шакли-
да ёзиладиган яна 5-6 хил шакли бор. Бу ҳам майли, шу-
гина жумланинг “А.А” шаклида қисқартириб ёзилганини 
учратганимга нима дейсиз. Эҳ-ҳе… Яна қанча мисол ке-
рак сизга. Исталганча келтириш мумкин ҳали. “Sh” ўр-
нида “W”, “O‘” ўрнида “6”, “Ch” ўрнида “4” ишлатилиш 
билан боғлиқ ҳолатлару, оддий грамматик қоидаларни 
билмаслик (билишни истамаслик) натижасида юзага 
келган “тонналаб” хатолар бор ижтимоий тармоқларда-
ги ёзишмаларда.

Босма нашрлар саводсизлик урчиётгани ҳақида бонг уряпти. Аммо ҳеч ким эшитмаяпти. “Тренд” 
эса давом этмоқда. Тезроқ, имкон қадар тезроқ ишга киришиш лозимдек кўриняпти. Акс ҳолда, бу 
“тренд”га қўшилмаган одам қолмайди...  

ТАКЛИФ

ЁЗДА КЎНГИЛ ЁЗАМАН ДЕБ...
Мана, ёз ҳам бошланди. Бу пайтда кўпчилик турли дам олиш масканларию, 

тоғли ҳудудларга тоза ҳаводан баҳраманд бўлиш, ҳордиқ чиқариш учун отланади. 
Аммо...
Юртимиздаги сўлим гўшалар, айниқса, табиат қўйнидаги масканлар 

меҳмонлар ташрифидан сўнг чиқиндилар билан “безалмоқда”. Афсуски, 
йиллар ўтиб шундай жойлар ҳам дам олиш учун яроқсиз ҳолга келиб қо-
лади.

Хўш, нима қилиш керак? Аслида маданиятли инсонлар чиқиндини ни-
ма қилишни билади. Агар табиат қўйнида махсус жой бўлмаса, шундай 
жойгача чиқиндиларни ўзлари билан олиб бориши керак эмасми?!   

Яна бир йўли, шундай масканларда чиқинди ташлаш учун махсус жойлар ташкил этиш керакдир. Бу ҳам анча ҳа-
ракатни, харажатни талаб этади. Масъулларга иш кўпаяди. Бироқ табиатни асраш учун енг шимаришга тўғри келади.

МУТОЛАА

ЎСИШНИ, ЎЗИШНИ ЎРГАТАДИ
Шу пайтгача  бу китобни ўқимаганимга афсусландим. Тавсия қилишса ҳам, 

дарсда эшитаётган гапларимиз ёзилган бўлса керак, деб ўйлагандим. Адашибман. 
У мен ва мен каби бошловчи журналистлар учун бебаҳо қўлланма экан. Гап устоз 
журналист, уста ёзувчи, Олий  Мажлис депутати Хуршид Дўстмуҳаммаднинг “Жур-
налист бўлмоқчимисиз?” китоби тўғрисида кетмоқда.

 Домла гўё ёш журналистлар билан юзма-юз суҳбатлашаётгандек 
таассурот уйғотади ўқувчида. Йиллар давомида орттирилган тажрибага 
асосланган бебаҳо маслаҳатлар, тавсиялар соҳада йўлингизни  танлаш, 
топиш ва манзилга бориш харитасидек гўё. Муаллиф талаба-журналистларга шундай маслаҳат беради: “Ҳа, шундай – 
ҳар куни ёзинг. Ёзишдан чарчаманг. Яхши спортчидек ҳар куни формада бўлинг”. Қувонарлиси, мўъжазгина китобда 
бундай қимматли фикрлар жуда кўп. Ўқиганлар тасдиқлаши мумкин, ўқимаганлар эса мен каби афсусланиши тайин.

  

ОГОҲЛИК

ҲУШЁР БЎЛМАСАК, ҲОЛИМИЗГА ВОЙ
Яқинда ижтимоий тармоқларда бир хабарга кўзим тушди. 20 ёшли йигит 

тақиқланган мазмундаги диний қўшиқни ижтимоий тармоқда тарқатгани учун 3 йилга 
озодликдан маҳрум этилибди. Жавобгарнинг таъкидлашича, у бу  нашидани шунчаки 
қўшиқ дея эшитиб юрган... 

Афсуски, бу – ҳушёрлик, огоҳлик, етарли билимга эга бўлмаслик, на-
зоратсизлик натижаси!  Камига, ижтимоий тармоқлардан фойдаланиш 
мадания тини билмаслик ҳамдир.                              

Ҳозир “Facebook”, “Telegram”, “Instagram”, “Twitter” каби ижтимоий тар-
моқлар, мессенжерлар ҳаётимизга чуқур кириб келган. Асосий вақтимиз ҳам шу “манзил”ларда ўтаётгани рост.  Ундан 
ҳали оқ-қорани тўла ажратолмайдиган, ҳаётий кўникмаларга эга бўлмаган ёшлар кўпроқ фойдаланиши яхши маълум. 
Аммо қандай ва нима мақсадда фойдаланаётгани барчамизни ўйлантириши зарур бўлган масала!

Уни чеклаш мантиқсизлик бўлади, нотўғри фойдаланиш эса фожиа демакдир. Балки ота-оналар турмуш ташви-
шию, рўзғор юмушларидан бироз бўшаб, фарзандининг ижтимоий тармоқларда нима билан “банд”лигига доимий 
 эътибор қаратиши, қандай канал, гуруҳларга аъзолигини текшириб туриши лозимдир. Таълим муассасаларида бу 
соҳага оид фанни жорий этиш вақти ҳам аллақачон келгандир. Балки дўппи ёнга қўйилиб, яхшилаб ўйланса, яна бошқа 
самаралироқ йўллари чиқар. Бу учун масъул ташкилотлар, мутасаддилар фаоллашиши зарур. Ахир, гап ёшлар – кела-
жак эгаларининг тарбияси, эртаси ҳақида кетмоқда.

Самандар 
МАҲМУДОВ, 

ЎзДЖТУ талабаси

Моҳира ҲАКИМОВА, 
ЎзДЖТУ талабаси  

Райҳона 
РЎЗИҚУЛОВА, 

 ЎзДЖТУ талабаси

Муштарий 
ҚУДРАТОВА, 

ЎзДЖТУ талабаси

Сабина 
ОМОНУЛЛАЕВА,

ЎзДЖТУ талабаси

ЭКООЛАМ

БЎРИЛАР ОВЛАНСА, 
ҚУНДУЗЛАР КАМАЯРКАН
Бу – Американинг Йеллоустоун миллий боғида ўтказилган тадқиқотлар 

натижасига кўра тасдиқланган маълумот. Боғда бўрилар овланганда, буғу-
лар сони ортиб кета бошлаган. Улар қундузларнинг асосий озуқаси бўлган 
ўсимликлар билан озиқланаркан. Емиш етишмаслиги натижасида эса қун-
дузлар камая борган. 

Демак, бир ҳайвон турининг тақдири бошқаларига ҳам бевосита 
боғлиқ, деган қараш ҳақиқат. Худди бизнинг тақдиримиз ҳам она та-
биат, ҳайвонот олами билан бевосита боғлиқ бўлгани каби. Таассуфки, 
биз ўзимиз ва келажак авлод учун асрашимиз зарур бўлган табиатнинг 
“қотил”ига айланяпмиз. Қиёслаганда, ўзимиз ўтирган дарахтнинг шохи-
ни ўзимиз кесяпмиз. Табиат мувозанатини бузяпмиз. Гарчи оқибатини 
билсак-да.

Биламизки, ўсимликлар ва ҳайвонлар экотизимнинг мўътадилли-
гини сақлайди. Бир тур йўқолиб кетиш хавфи остида қолса, бу экоти-
зимнинг мувозанати бузилганининг белгисидир. Биз эса ноёб турлар 
учун “Қизил китоб” ташкил этганмиз. Бироқ унга киритилган турларни 
ҳам қиришдан тўхтаётганимиз йўқ.

Хўш, йўқолиб кетиш хавфи остида турган турларни сақлашнинг 
афзалликлари нималардан иборат, аслида?

Мувозанатли экотизим атроф-муҳит учун жуда-жуда муҳим. Бу 
одамларнинг тоза ҳаво ва сувдан, қишлоқ хўжалиги учун унумдор ер-
лардан фойдаланишини таъминлайди.

Ўз-ўзидан маълумки, тоза ҳаво ва сув ҳаётимизни яхшилай-
ди, унумдор ерлар эса истеъмол учун етарли миқдорда озиқ-овқат 
етиштириш имконини беради. Йўқолиб кетиш хавфи остидаги турларни 
сақлашга ҳаракат қилсак, ўз фаровонлигимизни таъминлаган бўламиз. 
Акс ҳолда...

ЧОРЛОВ

ОРЗУ ҚАЙҒУГА 
АЙЛАНМАСИН
Бугун дунёнинг ривожланган давлатла-

рига ишлаш, яшаш учун бориш орзусидаги 
баъзи юртдошларимиз ноқонуний йўллардан 
фойдаланаётгани бор гап.

Масалан, Америкага Мексика орқали боришни мақсад қилганлар билан боғлиқ ҳо-
латлар ҳақида ўқиган, эшитгандирсиз. “Америка орзуси”да йўлга чиққанлар нафақат ўз-
ларининг, балки оила аъзолари тақдирини ҳам хавф остига қўймоқда. Гоҳида аянчли ту-
гаяпти бу ҳолатлар якуни. Аммо бу сабоқ бўлмаяпти, “орзу” йўлидагилар қайғуга ботяпти 
кўпинча. 

Қонунни ҳам, чегараларни ҳам айланиб ўтишга интилиш яхшиликка олиб бормасли-
гига кўплаб тақдирларни мисол қилиб келтириш мумкин. Изласак, истасак, буни қонуний 
йўллар билан ҳам амалга ошириш имкони бор.

Норқобил ЖАЛИЛОВ 

Актам ХАИТОВ
Дилшод ШОУМАРОВ

Шуҳрат БАФОЕВ
Мавлуда ХЎЖАЕВА

Сирожиддин САЙЙИД
Адҳам ШОДМОНОВ

Виктор ПАК 
Насимжон АЛИМОВ

Сардор 
МУСТАФОЕВ
(Бош муҳаррир 

ўринбосари)

МОҲИЯТ

ҳаммасида кемалар сузиб, ҳаммасида чағалайлар учиб юрибди

ЯНГИ НАШР

O‘zLiDeP Сурхондарё вилояти кенгаши ушбу кенгаш раиси Алишер Рўзиевга синглиси 
Мақсуда Рўзиеванинг  

вафоти муносабати билан ҳамдардлик билдиради.

Сардор МУСТАФОЕВ
Озод РАЖАБОВ 

Фаррух ЖАББОРОВ 
Нурхон ЭЛМИРЗАЕВА

ЎЗБЕКИСТОН – ВАТАНИМ МАНИМ! ²ар боланинг чизган расмида Орол бор...

Бугун дунё инсонни жисмонан эмас, маъ-
нан мавҳ этмоққа бел боғлаган. Жаҳон тобора 
мафкуралар жанги, тарғиботлар кураши май-
донига жадаллик билан кириб бормоқда. Ин-
сон қалби, онги учун олишув янгича ахлоқий 
кўникмаларни сингдириш тарзида, демокра-
тия ниқоби остидаги “оммавий маданият” асо-
сида суғорилган дунёқарашни тиқиштиришга 
уринишлар тарзида намоён бўлмоқда. Глобал-
лашув билан боғлиқ айрим мураккаб воқелик-
лар таъсирида миллий ахлоқий қадриятлар 
мавқеининг пасайиши, натижада ижтимоий 
воқеликнинг салбий хусусиятлари, “оммавий 
маданият” шаклидаги иллатлар, эгоцентризм, 
зўравонлик ғоялари, никоҳсиз оилалар, бир 
жинслилар никоҳи каби ахлоқ меъёрлари-
нинг бузилиши кўзга ташланмоқда. Шу боис 
ахлоқий қадриятларни юксалтириш, соғлом 
дунёқарашни шакллантириш, глобаллашув-
нинг юксак интеграция жараёнида ахлоқий 
кўникмаларнинг ўрнини белгилаш долзарб ма-
сала ҳисобланади.

Бузғунчи ғоялар фарзандларимиз онгу 
шуурига, қалбига кириб келиб, эгаллаб олмас-
лиги учун, ғояга қарши ғоя билан курашган 
каби, аксилтарғиботга қарши тарғибот билан 
қуролланиш, фарзандларнинг онги, дунёқа-
раши, ахлоқий кўникмаларини миллий асосда 
шакллантириш ва соғломлаштириш бугунги 
куннинг долзарб вазифаси ҳисобланади. Акс 
ҳолда, биз мафкуралар кураши майдонига қу-
ролсиз кириб борган билан баробар бўламиз.

Ривожланишни истаган жамият, эртасини 
ўйлаган ҳар қандай давлат аввало ёшлар ма-

саласини устувор қилиб қўяди. Дарҳақиқат, 
ёшларнинг маънавий ҳимояси бугун бутун дунё 
олдидаги оғриқли масаладир. Президентимиз 
шу боис ҳам БМТнинг юксак минбарида туриб, 
бугун дунёда икки миллиарддан ортиқ ёшлар 
борлиги, уларни терроризм, экстремизм ва 
бошқа таҳдидлар чангалига ташлаб қўймаслик 
учун ҳар томонлама ҳимоя қилиш лозимлигини 
асослаган ҳолда, Ёшлар ҳуқуқлари тўғрисида 
БМТ конвенциясини қабул қилиш тўғрисида-
ги таклифни ўртага ташлаганди. Бу ҳақиқатан 
ҳам долзарб масала бўлиб, она Ернинг келгу-
си тақдири айнан мана шу ёшларга боғлиқдир.

Мамлакатимизда ҳам бу масалага, айниқ-
са, кейинги йилларда юксак  даражада эъти-
бор берилаётганини алоҳида эътироф этиш 
лозим. 30 июннинг Ёшлари куни деб белгилаш 
тўғрисида 2017 йили қонун қабул қилинган 
эди. Ўшандан бери ҳар йили бу кун Ватанимиз 
ёшларини ватанпарварлик ва байрамона руҳ 
остида бирлаштирувчи сана сифатида нишон-
ланиб келинади. Бу йил ҳам Ёшлар куни муно-
сабати билан мамлакатимизда ёшлар ойлиги 
дастури доирасида “Янги Ўзбекистон ёшлар 
мамлакати!” шиори остида турли конкурс ва 
мусобақалар, маънавий-маърифий тадбир-
лар ўтказилмоқда. Албатта, бундай тарғибот 
учрашувлари ғояси юқорида биз тилга ол-
ган юксак ахлоқий қадриятларни, ватанпар-
варлик ва жасурлик туйғуларини сингдириш, 
маънавий қиёфани бойитиш асосига қурил-
ган. Рес публика Маънавият ва маърифат мар-
кази, “Маърифат” тарғиботчилар жамияти, 
Ўзбекис тон Ёзувчилар уюшмаси ва бошқа бир 
қатор ташкилотлар ҳамкорлигида жойларда 
шоир ва ёзувчилар, олимлар, санъаткорлар, 
юксак марраларни эгаллаган ёшлар иштиро-
кида учрашувлар бошланди. Дастлабки тад-
бирлар Қорақалпоғистон Республикасининг 
қалби қайноқ, кўзлари тийран ёшлари билан 
бўлиб ўтди. 

Биз мамлакатимизнинг энг узоқ тумани 
бўлган Мўйноқда бўлдик. Албатта, қаерга бор-
манг, мезбон ўз ютуқларини намойиш қилиб, 
борини кўрсатишга интилади. Ёшлар масала-
ларига оид гўзал нарсаларни, катта ютуқлар-
ни кўрдик, улар билан бирга ўйнадик, қувна-
дик, қувондик, спорт мусобақаларида биз ҳам 
иштирок этдик, шахмат тахтасида дона сур-
дик, алоҳида “Маърифат” гуруҳи тузиб, улар 
қатори “Заковат” интеллектуал ўйинларида 
иштирок этдик. Бир сўз билан айтганда, биз 
ҳам гўё ёшлар қатламига қўшилиб кетдик. Гў-
зал иншоотларни томоша қилдик. Шу билан 
бирга... кемалар қабристонини, музейини ҳам 
кўрдик. Бу чинакам оғриқ эди.

Ундан ҳам эътиборлиси, қаерда, қайси 
туманда ёш рассомлар тўгаракларида чизил-
ган ёки чизилаётган расмларни кўрмайлик, 
ҳаммасида Орол бор эди, ҳаммасида қайиқ 
ё кема бор эди, ҳаммасида чағалайлар учиб 
юрарди... 

Деворларга безак сифатида илинган су-
ратларда ҳам асосан шу манзара. Бу болалар-
ни-да қизиқтирган асосий мавзу эди. Бу менга 
жуда қаттиқ таъсир қилди. 

“Оқ кема” лагерига борганимизда бо-
лалар билан болаларча гаплашдик. Суҳбат 
орасида “Оролни севасизларми?” деб сўра-
дик. “Ҳа”, дейишди бир овоздан. “Нима деб 
ўйлайсизлар, у нега чекиняпти?” – сўрадик 
яна. “Чунки денгиз биздан хафа”, дейишди 
улар. “Нега?” – суҳбат қизиди яна. “Чунки 
биз унга яхши қарамадик, сувдан тўғри фой-
даланмадик” – чувиллашди болалар. Эҳти-
мол, бу жавоблар мурғак онгларга катта-
лардан эшитиш орқали ўрнашиб қолгандай 
туюлар, лекин улар буни фаҳмлаб гапириш-
ди, фаҳмлаб жавоб беришди. Англадикки, 

Орол ўз оғриғи билан ёшларнинг ҳам юра-
гига кириб борган, Орол улар учун Ватан-
нинг бўлагига, Ватанга айланганди, юртнинг 
тақдири учун қайғуриш, ватанпарварликнинг 
бир қисми сифатида бу мавзу болалар туйғу-
лари билан уйғунлашганди...

Тахтакўпир туманида 90 ёшдан ошган 
отахон Рамберген Мамбетовни зиёрат қилдик. 
Мен бу ерда миллий гўзал бир удумларнинг 
гувоҳи бўлдимки, хонадонга файз бериб тур-
ган ҳам, отахон бошчилигидаги чиройли ои-
лавий тартиботнинг ўрнатилганида ҳам айнан 
шу урфлар, қадриятларнинг ҳосили эди, наза-
римда.

Отахоннинг дуоларини олганимиздан сўнг 
“Менинг қўноғимсизлар”, деб қўярда-қўймай, 
дастурхонга ўтқаздилар. Патирдай улкан нон-
ни қўлимизга тутишди. Ҳар биримиз ундан бир 
бурда синдириб, бир-биримизга узатдик, шу 
тариқа нон давра айланиб чиқди. Удум шундай 
экан. Битта нонни ҳамма бўлишди. Худди бир 
майизни бўлишган каби. Келинлару қизлар-
нинг кийинишлари, ўзларини тутишлари, то-
воқни олаётиб, бизга таъзим билан орқа юриб 
чиқиб кетишлари, ҳар бир меҳмоннинг олдига 
қўл ювиш учун сув келтиришлари завқимизни 
оширарди. Бизга мезбонлик одобини намойиш 
этаётган қизларимиздан бири давлат гранти 
асосида Тошкентдаги нуфузли университетда 
ўқир, шеър ёзар ва ҳатто бир қанча танлов-
ларнинг ғолиби ҳам бўлган экан. Ижтимоий 
фаол қиз. Хокисорлик, одоб тамойилларини 
зарра ҳам йўқотмаган.

Мени ҳайратга солган нарсалардан яна 
бири шу бўлдики, санъаткорларимиз қорақал-
поқча “Тўлқинлар” ёки шунга ўхшаш қўшиқни 
куйлашса, деярли бутун зал жўр бўларди. Ҳа, 
қўшиқни биргаликда айтиш бу ҳам миллатнинг 

бирлигини кўрсатувчи омиллардан саналади. 
Юртдошларимиз қўшиқни шундай бир завқ ва 
сурур билан куйлашардики, мана шу завқ ден-
гизига бирга-бирга чўмиб кетардик.

Айтаверсам, гап кўп. Бор меҳримни қуйи-
даги мисраларни келтириш орқали ифода эт-
гим келди.

СЕНИНГ БИРЛА ИЛДИЗИМИЗ 
БИТТА АХИР!

Мен ўзбек, сен эса қорақалпоқсан...
Абдулла ОРИПОВ

Мени ўзбек, сени қорақалпоқ дерлар,
Ё баўырым, ё жора, ё ўртоқ дерлар,
Не фарқи бор: қайси шох ё бутоқ дерлар?
Сенинг бирла илдизимиз битта ахир!
Осмонимиз, юлдузимиз битта ахир!

Бир дастурхон устида чой ичгайдирсан,
Мен бирла тўн, чакмонимиз бичгайдирсан,
Бир қанотда сен ҳам кўкка учгайдирсан!
Ҳам тонгимиз, кундузимиз битта ахир!
Сенинг бирла илдизимиз битта ахир!

Ош берсам гар, сенсиз тўйим ўтмагайдир,
Ўйнамасанг, қўшиқ-куйим ўтмагайдир,
Қўш малҳамсиз ярамиз ҳам битмагайдир,
Қуда-анда, ош-тузимиз битта ахир,
Сенинг бирла илдизимиз битта ахир!

Бир она дил порасида яшагаймиз,
Кўзу қабоқ орасида яшагаймиз,
Бир товоққа қўл солиб, ош ошагаймиз,
Қирқ бўлгувчи майизимиз битта ахир!
Сенинг бирла илдизимиз битта ахир!

Сенинг боланг  бу – менинг-да жужуқларим,
Кўзи мендай қора, кўзи қийиқларим,
Орол десам, мендай бағри ўйиқларим,
Дардимиз бир, оғриғимиз битта ахир,
Сенинг бирла илдизимиз битта ахир!

Дўппимни кўр, у ҳам билсанг қора қалпоқ,
Айрилганга Ватан тордир, тор-а, қалпоқ?
Бирлашганни бирлаштирар, зўр-а, қалпоқ!
Савлатимиз, нуфузимиз битта ахир!
Сенинг бирла илдизимиз битта ахир!

Сен босган из – менга Ватан тупроғидир,
Мен босган из – сенга Ватан тупроғидир,
Ватандошлик бу – бахтнинг энг кўпроғидир!
Бахыт, деган шул сўзимиз битта ахир!
Сенинг бирла илдизимиз битта ахир!

Мени ўзбек, сени қорақалпоқ, дерлар...

Шаҳло АҲРОРОВА,
Ижтимоий-маънавий тадқиқотлар 

институти катта илмий ходими, 
фалсафа доктори (PhD)

“Биз янги Ўзбекистонни барпо 
этишга қарор қилган эканмиз, 
иккита мустаҳкам устунга таянамиз. 
Биринчиси – бозор тамойилларига 
асосланган кучли иқтисодиёт. 
Иккинчиси – аждодларимизнинг бой 
мероси ва миллий қадриятларга 
асосланган кучли маънавият”, деган 
эди Шавкат Мирзиёев. 

Сафар Остон: “Умид билан 
яшагин”… “Академнашр” – 2023.

Китобни қўлимга олдим-у...
йиғлаб юбордим! 

Бу дунёда 73 йил яшаб, салкам 
эллик йиллик заҳматли ҳаётини 
журналистикага бағишлаб, умри-
нинг сўнгги нафасига қадар қўли-
дан қоғоз-қалам тушмаган 
Ўзбекис тонда хизмат кўрсатган 
журналист, давлат ва жамоат 
арбоби, парламентнинг собиқ депу-
тати Сафар ОСТОНОВнинг “Умид 
билан яшагин!” деб номланган 
китоби ниҳоят дунё юзини кўрди.

Билмайман, устоз бу китоби учун мате-
риалларни қачондан бери тўплаган, кимлар-
га маслаҳат солган. Лекин бир ҳақиқат аён-
ки, хоҳ ишонинг, хоҳ ишонманг, Сафар ака 
кейин ги 25-30 йил ичида ҳар куни сарғай-
иб кетган бу қўлёзмалар, блокноту газета 
тахламларини неча марта варақлаб, кўздан 
кечириб ўтирганига мен гувоҳман.

Иймоним комилки, тайёрлаб қўйган ва 

бир қур кўз ташлаб, кейин исталган нашриёт 
жон-жон деб чоп этиб бериши мумкин бўл-
ган ушбу китоби ҳақида Абдулла Орифдан 
тортиб, Хуршид Дўстмуҳаммадгача, Хайрид-
дин Султону Саъдулла Ҳаким, Аҳмаджон Ме-
либоеву Абдусаид Кўчимовгача неча марта 
мақтаниб гапирган. Бизга ўхшаган шогирду 
укалари эса ҳар куни эшитардик. Ва эрта-ин-
дин чиқиб қолса керак деган умидда эдик. 

Афсус, Яратганнинг измида бўлган умр 
карвони вафо қилмади устозга. Коронавирус 
деган мудҳиш балони мардона енгиб чиққан 
инсоннинг юраги бардош беролмади: 2021 
йилнинг 9 июнида дунёдан ўтди...

Кенжа ўғли Бахтиёрнинг айтишича, 
устоз ўзининг охират сафари яқинлашганини 
сезганми, ё Оллоҳ кўнглига солганми, ҳуку-
матнинг биринчи касалхонасида ётган кун-
лариям ул-бул егулик нарсалар кўтариб бор-
са, унга “Ўғлим, менга ҳеч нарса керакмас, 
фақат илтимос, қалин блокнот ва сиёҳи тез 
тугаб қолмайдиган ручка обкел!” дер экан...

Зангиотадаги касалхонада ётган маҳали-
ям менга васият қилгандай “Норқобил, учта 
– яъни “Ўзбеклар иши” бўйича телевидениега 
ёзилган сценарийларим асосида, Ўзбекистон 

Қуролли Кучлари тарихи ва бугуни ҳақида ва 
ниҳоят, ўзимнинг турли йилларда ёзган  публи-
цистик мақолаларим жамланган китобларим 
тайёр. Нашриётларни ҳам гаплашиб қўйганман. 
Фақат устидан бир кўрсам бўлди. Яна ўнтача 
блокнотимда кўчирилмаган бир дунё хотира-
лар бор. Фақат сиз ўқий оласиз менинг ёзувим-
ни, оққа кўчиришга ёрдам берасиз” деганди...

Охирги марта қўнғироқ қилганида “Ста-
ционарда Жаббор (устоз Жаббор Раззоқов)
ва Аҳмаджон (Мелибоев – учовининг ҳам 
ёшлари тенг эди деярли)ни кўрдим. Яна ик-
ки-уч кундан кейин чиқаман ва газетадан 
бўшаб, Олий Мажлисда ўтириб чала қолган 
ишларимни битказаман. Дўхтирларам “Ака, 
энди юракка сал дам беринг, анча чарчабсиз, 
деяпти” деганида овози титраб чиққанди...

Кейин мусибат рўй берди: шахсан мен-
га отамдай қадрдон ва суянчиқ бўлиб қолган, 
қувончли ва ташвишли кунларимда ҳамиша 
қўллаган Сафар ака дунёдан ўтганидан  кейин 
юрагимга ҳеч нарса сиғмади. Орадан бир ой-
ча вақт ўтгач, ўғли Бахтиёр устознинг чала- 
ярим кўчирилган китоблари, қўлёзмаларини 
олиб келди. Ишонсангиз, ҳатто очиб кўриш-
га юрагим чидамади. Охири бир куни... қалин 

блокнотини очиб, қотиб қолдим! 
Ижодкор халқи сўнгги нафасидаям Ол-

лоҳ ато этган ҚАЛАМ ва СЎЗга содиқ қолар 
экан. Бу ҳақиқатни Сафар аканинг касалхо-
нада ётган охирги кунларида қўлида бўлган 
қалингина дафтари ҳошиясидаги “илон изи” 
ёзувлари исботлаб турибди.

“Умид билан яшагин”...
Китобнинг номини синчи муҳаррир, ин-

жиқ таҳрирчи, журналист дўстим Аҳрор 
Аҳмедов танлади. Тўғри топилган экан. Саба-
бики, Сафар Остоннинг ҳаёт аъмоли, шиори 
аслида умид билан яшамоқ эди! Умид унинг 
топингувчи байроғи эди. Қачон, қаерда бўл-
масин, “Икки дунёнинг аввали ва охири ҳам 
аслида УМИДдир” дерди раҳматли. 

Ўзбек журналистикасида катта мактаб 
яратган Сафар Остоновнинг минглаб ижод-
корлар, қалам аҳли, мухлислари кўнглига 
бую раётган муборак ташрифи қутлуғ бўлсин!

Норқобил ЖАЛИЛ
ЭСЛАТМА: Эртага, 9 июнь соат 15:00да 

Ўзбекистон Ёзувчилар уюшмасида 
Сафар Остоннинг “Умид билан яшагин” 

китоби тақдимоти бўлиб ўтади. 

САФАР ОСТОН АРМОНИ


